
5 МАЙ – ЎЗБЕКИСТОН ҚАҲРАМОНИ ИБРОЙИМ ЮСУПОВ ТАВАЛЛУД ТОПГАН КУН

(Давоми 3-саҳифада).

(5-саҳифада ўқинг).

(Давоми 4-саҳифада).

(Давоми 2-саҳифада).

МАЪРИФАТ УЛАШИБ

ОЙИНА ТАҚДИМОТ

(Давоми 2-саҳифада).

ГУЛХАН РАНГЛАРИ
Дарвоқе, гулханнинг ран-

гига, ҳидига эътибор бер-
ганмисиз? Гулхан неча хил 
рангда товланади? Қизил 
дейсизми? Йўқ, унда фақат 
қизил эмас, сариқ, кўкиш, 
ҳатто оқ ва яна қанақадир 
ранглар бор. Биз камалак 
рангига ошуфта бўламиз, 
аммо гулхан рангига аҳа-
мият бермаймиз. Ҳолбуки, 
гулханнинг сонсиз рангла-
ри, уларнинг товланиши, 
раққосалар каби ўйноқлаб, 
жилваланиб ёниши нақадар 
гўзал, нақадар фусункор. 
Гулханнинг исини айтмай-
сизми! Бирон марта бўлсин 
ҳидлаганмисиз? Бу ҳидни 
ҳеч нарса билан тенглашти-
риб бўлмайди! Гулханнинг 
чирс-чирс ёниши-чи? Қан-

дайдир мусиқани ёдингизга 
солмайдими?! Булар қалбга 
ором, дилга роҳат, асабга 
малҳам беради.

Гўзаллик деганда беих-
тиёр гулни тасаввур қиламиз. 
Чунки гул – гўзаллик, нафо-
сат рамзи. Бироқ астойдил 
гўзаллик истаган одам ҳам-
ма нарсадан уни топа олади, 
барча мавжудотда кўради гў-
залликни.

Мен яқинда гулхан гўзал-
лигидан баҳраманд бўлдим, 
унинг завқига ошно, мафтун 
бўлдим. Унинг жилва қилиб, 
эшилиб, тўлғаниб ёнишига 
термулиб ўтирарканман, оз-
гина фурсатга бўлса-да, бар-
ча ғаму ташвишларни унут-
дим, вужудимдаги жамики 
ғуборлар кўтарилди, гулхан-

нинг таърифлаб бўлмас да-
ражадаги тафти руҳимни то-
залади, жуда енгил тортдим. 
Энг муҳими, олтмиш йиллар 
ортга қайтдим, ён-атрофимда 
ўтирган талаба йигит-қизлар 
ёшидаги давримга тушдим 
гўё. Ишонасизми, ўзимни 
улуғ ёшдаги киши эмас,  йи-
гирмага бориб-бормаган, тоғ-
ни урса талқон қиладиган, 
қадамидан ўт чақнайдиган 
йи    гит каби сеза бошладим. 
Гўё кўзлари ёниб турган йи-
гит-қизлар ўртасида ёши бир 
жойга борган “йигит” ўтирар-
ди. Улар ҳам аста-секин мени 
тенгқурлари каби кўра бош-
лади. Ва даврамиз тенгдош-
лар гурунгига айланди. 

Охирги марта қачон гул-
хан атрофида гурунг қил-
гансиз? Эслай оласизми? 
Агар ёдингизда бўлса, сизга 
ҳавасим келади. Сабаби, 
менинг эсимда йўқ, чунки 
ўн йил, йигирма йил эмас, 
жуда кўп бўлган бундай 
завқни туймаганимга.
Ҳа, гулхан атрофида тўп-

ланиб, дилдан суҳбат қу-
риш кишига бетакрор завқ, 
ҳузур-ҳаловат беради. Та-
саввур қилинг: тун, атроф-
ни ой нури ёритиб турибди, 
қаердандир чигиртканинг 
чириллаши эшитилди, ўрта-
да гулхан...

кил этган хусусий мактабда 
бирин-кетин рўёбга чиқаётга-
нига гувоҳ бўлдик.

Муҳташам мактабга кира-
веришдаёқ, “Қанийди юрти-
миздаги ҳамма болалар ҳам 
ана шундай биноларда илм 
ўрганса”, деган фикр ўтди 
хаёлимиздан. Замонавий 
синф хоналари, спорт зали 
ва ўқувчиларга яратилган ша-
роитларни бирма-бир кўрса-
таётган Зебо Мўминованинг 
омадли ўқувчиларига ҳавас 
қилдик. Ички деворларнинг 
рангларидаги уйғунлик, мо-
дерн услубида ясалган парта 
ва курсилар, махсус шахмат 
столлари, сўнгги русумдаги 

лаборатория жамланмала-
ри, электрон доскалар, 8-10 
кишига мўлжалланган ойна-
ванд  лифт... 

Тадбиркор бу жиҳозларни 
Туркиядан олиб келганини 
айтди. Унинг ҳар бир детал-
га малакали дизайнер каби 
аҳамият бергани одамни ҳай-
ратга солади. Шахмат машғу-
лотлари хонасининг тўлиқ 
ойнаванд томонидан кўчада 
ғиз-ғиз ўтиб турган автоулов-
лар ҳаракати ва табиатнинг 
жонли тасвири яққол кўри-
ниб, киши руҳига сокинлик 
бағишлайди.  

 – Ўн бир йил олдин Юну-
собод туманида мактабгача 

тайёрлов ўқув курси ташкил 
қилиш мақсадида беш хона-
ли уй сотиб олдик, – дейди 
Зебохон. – Уни таъмирдан 
чиқариб, ўн нафар ўқитув-
чи-педагогни курсимизга 
жалб қилдик. Болаларини 
кун давомида бизга қолдириб 
кетишга мажбур бўлаётган 
аёлларнинг шароитини ҳи-
собга олиб, “Оналар соати” 
бўлимини очишимизга тўғри 
келди. Кейинчалик ана шу 
аёллар: “Ўқув марказингизни 
хусусий боғчага айлантир-
сангиз яхши бўларди”, деб 
илтимос қилишди.

ИБРАТ

БАХТ ЭЛ БИЛАН БИРГА ТЎКИС

Алишер Навоий, 
Махтумқули ва 
Ибройим Юсупов 
туркий халқлар 
шеъриятининг 
пайғамбар нафасли 
шоирларидир.

Қайсин ҚУЛИЕВ

ЗАБАРДАСТ СЎЗ 
ЗАРГАРИ

Шу мақсадда 1909 йилда Тошкентда ту-
зилган Туркистон жадидларининг “Жамияти 
хайрия” ташкилоти томонидан талабаларни 
хорижга ўқишга жўнатиш ҳаракати бошла-
нади. Ўша йили Бухоро шаҳрида тузилган 
“Тарбияи атфол” жамияти ҳам Фитрат, 
Усмонхўжа Пўлатхўжа ўғли, Ато Хўжа, 
Мазҳар Бурхонов каби кўпгина ёшларни 
Истанбулга ўқишга юборган. 1922 йилга 
келиб Фитрат, Боту ва Чўлпоннинг ғоявий 
бошчилигида талабаларнинг олий таълим 
олишига шароит яратиш, улар чет элларда 
дуч келиши мумкин бўлган қийинчиликлар-
ни енгиллатиш мақсадида “Кўмак” уюшма-
си ташкил қилинади. Маълумотларга кўра, 
Германияга ўқишга жўнатилган маҳаллий 
ёшлар учун Бухоро ҳукумати томонидан 
125 минг доллар пул, Европада қиймати 
баланд ҳисобланган ноёб қоракўл терила-
ри юборилади ва бу “иона” талабаларнинг 
1924 йилгача бемалол ўқиши учун кифоя 
қилган. 

Шунингдек, улар Берлинда В.Гейсберг-
стрит кўчасидаги 39-уйни ҳам сотиб олиб, 
туркистонлик талабалар уйига – ётоқхонага 
айлантиришади. 

Ушбу уюшма бир йилгина фаолият юрит-
ган бўлса-да, 200 нафардан ортиқ ёшларни 
хорижий мамлакатларга ўқишга юборишга 
муваффақ бўлади. Ўша талотўп замон-
ларда, очарчилик ва йўқчилик ҳукм сурган 
даврда юзлаб миллат ёшларини хорижга 
ўқишга юбориш ва уларга ҳомийлик қилиш 
нафақат муваффақият, балки улкан жасо-
рат эди. Афсуски, Ватанга хизмат қилиш 
орзусида бу ташкилотни тузган миллат 
ойдинлари ҳамда эл-юрт умиди бўлган то-
либи илмларнинг аксарияти кейинчалик қа-
тағонга учраган. 

Бугун ҳам юртимизнинг довруғини дунёга 
танитиш, унинг иқтисодий қудратини оши-
риб, ислоҳотлар кўламини янада кенгайти-
ришда илм-фаннинг, сифатли таълимнинг 
ўрни беқиёс. Айниқса, республикамизнинг 

чекка ҳудудларида истиқомат қилувчи ёш 
иқтидор эгаларини излаб топиш ва танлаш, 
уларнинг хориждаги нуфузли муассасалар-
да таълим олишини таъминлаш мақсадида 
“Эл-юрт умиди” жамғармаси ташкил этил-
ган. 

Жамғарма 1997-2003 йилларда “Умид”, 
кейинроқ “Истеъдод”, “Устоз” номлари ости-
да фаолият юритган. Бу ташкилотлар ҳам 
ёшларнинг хорижда таълим олишига кўмак-
лашишга асосий эътибор қаратган. Ҳозир 
ҳам ислоҳотлар моҳиятини теран англайди-
ган, мамлакатга янгича руҳ олиб кирадиган, 
замонавий дунё билан мулоқотга кириша 
оладиган креатив мутахассисларга эҳтиёж 
тобора ортиб бормоқда. Шу боис ҳам Пре-
зидентимиз ташаббуси билан 2018 йили 
юқорида тилга олинган муассаса “Эл-юрт 
умиди” жамғармаси сифатида қайта ташкил 
қилиниб, ваколат ва имкониятлари кенгай-
тирилди.

“ЖАМИЯТИ ХАЙРИЯ”ДАН  
“ЭЛ-ЮРТ УМИДИ”ГАЧА

Ўз даврининг ренессанс бешиклари бўлган 
Бағдод, Маъмун академияси каби машҳур 
маърифат масканларига дунёнинг турли бур-
чакларидан зиё излаб толиби илмлар оқиб ке-
лишгани бугун барчамизга аён. Аждодларимиз 
ўз навбатида илм-фан тараққий этган марказ-
ларга бориб таҳсил олишган, тадқиқотларни 
амалга оширишган. Юз йил аввалги газеталар-
ни варақлаганда боболар анъанасини давом 
эттирган жадидлар ҳам ёшларни чет элларда 
ўқитиш, айниқса, Европа илм-фани ютуқлари 
билан таништириш масаласига алоҳида эъти-
бор қаратганига гувоҳ бўламиз. Улар миллат-
нинг тараққий йўлини ёшларни илмли қилиш, 
техника ва илм-фан тараққиёти, турли ихтиро-
лардан хабардорликда, деб билишади. 

– Мен тадбиркор сифа-
тида юртимизда бу борада 
яратиб берилган имконият-
лардан тўлиқ фойдаланиб 
келяпман, – дейди  Тош-
кент шаҳридаги Астробод 
маҳалласида жойлашган 
“Nova school” нодавлат 
таълим муассасаси раҳба-
ри Зебо Мўминова. – Ав-
валлари қўлимиз боғлиқ, 
оёғимиз тушовли эди, 
зиғирдай инсофи бор одам 
буни тўла-тўкис эъти-
роф этади. Бироқ аллома 
адибимиз Асқад Мухтор 
ёзганидек: “Нақшин ол-
мани чўқиб, унинг ичидан 
қурт қидирадиган” тоифа 
ҳам борки, уларнинг ижти-
моий тармоқларда кўнглинг 
жўшиб билдирган фикрла-
рингга нисбатан кинояли 
муносабатларига ҳам дуч 
келасан. Гарчи бу ғаламис-
лик нафсониятимизга тег-
са-да, биз ўз фикримизда 
собитмиз. Чунки ҳаётдан, 
жамиятдан ва давлатимиз-
дан ризолигимизни изҳор 
қилишга ўзимизни нафақат 
ҳақли, балки бурчлимиз 
деб ҳисоблаймиз.

 
Биз ҳам аслида Зебони ай-

нан ана шу саботи, қатъияти, 
меҳнатсеварлиги, шижоати ва 
энг асосийси, маърифати са-
баб йўқлаб бордик. Унинг таъ-
лим ва амалиётни баробар 
олиб боришга доир асосли 
мулоҳаза ва ғоялари ўзи таш-

Мақоланинг аввалида Абдулла Қодирий яшаб, 
ижод қилиб ўтган тарихий давр ҳақида қисқагина 
маълумот бериб ўтаман. 

Абдулла Қодирий 1894 йил Тошкандда туғилган-
да Қўқон хонлиги чор Русияси томонидан истило 
этилиб, Туркистон мустамлака ҳолида яшаётганига 
18 йил бўлган, бу давр ичида Русия бу ердаги барча 
бойликларни ўз қўл остига олган эди. У бу вақт даво-
мида саноат ва хўжалик моллари билан Туркис тон 
бозорларини тўлдиришга ва ўзининг тўқимачилик 
саноати учун ғоят зарур бўлган маҳаллий пахтачи-
лик саноатига катта эътиборини қаратган эди. 

Маҳаллий бошқарувнинг энг юқори поғонала-
рида руслар туриб, фақат диний эътиқод, шариат 
қонун-ҳукмлари, мусулмон ўқув таълими, вақф ер-
лари, хусусий мулк дахлсиз қолган эди. 

1917 йилда эса Ленин бош чилигидаги шўро ком-
мунистлари чор Русиясида давлат тўнтариши ясаб, 
7 ноябрь куни ҳукумат тепасига келади. 

Газетамизнинг ўтган сонида Миср Араб Рес-
публикасида буюк адибимиз Абдулла Қодирийнинг 
“Ўткан кунлар” романи нашр этилгани ҳақида хабар 
берган эдик. Шубҳасиз, миллий адабиётимиз дурдо-
наларидан саналган ушбу асарнинг араб тилига тар-
жима қилиниши маданий ҳаётимизда муҳим воқеа 
ҳисобланади. 

Қоҳира шаҳрида бўлиб ўтган тақдимотда ушбу 
мамлакат адабий жамоатчилиги вакиллари ўзбек 
халқининг бой маданияти ва қадриятлари ёрқин тас-
вирланган мазкур роман Айн-Шамс ва Луксор уни-
верситетлари профессори, таниқли адиб ва таржи-
мон Муҳаммад Наср ал-Жибалий томонидан араб тилига катта маҳорат билан ўгирилганини эътироф 
этишди. Шу ўринда мамлакатимизнинг Миср Араб Республикасидаги элчихонаси мутасаддилари, хусу-
сан, элчихона масъул ходими Отабек Алимов бундай савобли ишга бош қўшиб, мутаржимга ҳар томон-
лама кўмак берганини ҳам алоҳида таъкидлаш лозим. 

Қуйида Абдулла Қодирий уй-музейи директори, Ўзбекистонда хизмат кўрсатган маданият ходими Хон-
дамир Қодирийнинг араб тилидаги “Ўткан кунлар” романига ёзган сўзбошисини эътиборингизга ҳавола 
қиламиз.

ТАҲРИРИЯТ 

МАКОН ВА ЗАМОН 
ТАНЛАМАЙДИГАН НАВО

Муҳаммад Наср
ал-ЖИБАЛИЙ

Аввалига сал тортиниб, ийманиб 
турган талабалар эркин, очиқ ва 
дадил гапиришга ўтди. Кутилмаган 
саволлар, турли-туман таклифлар 
айтилди. Ҳатто бир талаба универ-
ситетнинг биринчи проректорига 
“дашном” бериб: “Домла, бу давра-
ни ташкил этиш ҳақида гап кетганда, 
эмин-эркин ўтирамиз, очиқчасига гу-
рунг қиламиз, расмий кийимларни 
ечиб ташлаймиз, деган эдингиз. Айт-
ганингизга амал қилиб, ҳамма од-

дий кийимда, ҳатто меҳмонлар ҳам, 
сиз эса лоақал бўйинбоғингизни еч-
мапсиз”, деди. Ҳамма қарсак чалди. 
Проректор Алибек Ғаффоров замо-
навий, маданиятли раҳбар экан, та-
лабанинг эътирофидан ранжимади, 
мамнун бўлди. “Тўғри айтасан, шун-
дай деганман. Афсуски, уйим узоқ 
бўлгани учун кийимимни алмаштириб 
келишга улгурмадим. Аммо сизлар 
бунга эътибор берманглар”, деди.

Эллик-олтмиш атрофида тала-
ба йиғилган. Бири қўйиб, иккинчиси 
шеър ўқийди, савол беради, рақсга 
тушади. Каминанинг бир ҳикояси 
асосида саҳна кўриниши тайёрла-
шибди. Бир неча талабалар ўзлари-
нинг шеърларини ўқиди.

Вақт ўтиб боряпти. Лекин ҳеч 
кимнинг кетгиси келмайди, аксинча, 
шеър хонлик, баҳс-мунозара, фикр 
алмашиш, савол-жавоблар авжига 
чиқади. Ўртада гулхан ловуллаб ёна-
ди. Ҳаво ҳам ғоят мўътадил. Прорек-
тор қулоғимга шивирлади: “Вақт анча 
маҳал бўлди, чарчамадингизми? Бал-
ки, тугатармиз. Эртага яна бир неча 
учрашувингиз бор”. Соат неча бўлга-
нини ҳам сўрамадим. “Яна бироз ўти-
райлик. Бундай давра ҳар доим бўла-
вермайди”, дедим. Кўпинча бундай 
тадбирлар номигагина, расмиятчи-
лик учун ўтказилади. Шунақа ҳолат-
ларда Абдулла Ориповнинг “Кўлмак 
давра кўрсам эзилар кўнглим”, деган 
мис раси ёдга келади. Бугунги давра 
ниҳоятда жўшқин, тошқин. Иштирок-
чиларнинг туйғулари, ҳиссиётлари, 
ҳаяжонлари ичига сиғмаяпти. Уларни 
тўхтатиш увол эди...

Бу давра – Самарқанд давлат ве-
теринария медицинаси, чорвачилик 
ва биотехнологиялар университе-
тида “Маърифат улашиб” лойиҳаси 
доирасида ўтган тадбирлардан бири. 

Президентимиз Шавкат Мирзиёев 
ташаббуси билан ташкил этилган 
мазкур лойиҳа ижросини таъминлаш 
учун Ёзувчилар уюшмаси томонидан 
шоир ва ёзувчилар эллик икки гуруҳга 
(ҳар бир гуруҳда уч нафар шоир ва 
ёзувчи) бўлиниб, мамлакатимиздаги 

барча олий таълим муассасаларига 
йўл олди. Улар аввал муайян уни-
верситет ёки институтда, сўнг ра ўша 
олий таълим муассасасига бирик-
тирилган мактабларда учрашувлар 
ўтказаётир. Биз – “Жамият” газетаси 
бош муҳаррири, таниқли журналист 
Мақсуд Жонихонов, шои ра Зуҳра 
Эшонқулова Самарқанд давлат ве-
теринария медицинаси, чорвачилик 
ва биотехнологиялар университети, 
Самарқанд давлат тиббиёт универ-
ситети талабалари ҳамда уларга 
бириктирилган олтита мактабда уч-
рашувлар ўтказдик, талабалар, ўқув-
чилар билан очиқ мулоқот қилдик, 
“Яшил макон” тадбири доирасида та-
лаба ва ўқувчилар билан биргаликда 
дарахт кўчатлари экдик.

Аввало шуни алоҳида таъкидлаш 
керакки, ушбу лойиҳа замирида те-
ран маъно-мазмун мужассам. Бугун 
дунё денгиз тўлқинларидай чайқалиб 
турибди. Қайси тўлқин қай томон-
га йўналади, қайси тўлқинлар ўза-
ро тўқнашиб кетади? Бу тўлқинлар 
қачон тинади? Умуман, тинадими? 
Президентимиз Жиззах вилояти фа-
оллари билан ўтказилган йиғилишда 
шу ҳақда гапириб бундай деди: 
“Халқаро майдонда баланс бузилди. 
Қонун-қоидалари мутлақо ўзгариб 
кетди... Эртага дунёда бу нотинчлик 
кўлами қаергача кенгайишини ҳеч 
ким билмайди”. Ана шундай мурак-
каб, қалтис даврда ватанпарварлик, 
элу юртни севиш, ардоқлаш, асраб- 
авайлаш, ҳимоя қилиш, улуғлаш 
ҳар қачонгидан-да долзарб аҳамият 
касб этаётир. Шу боис учрашувлар-
да мус тақиллигимиз, унинг халқимиз 
ҳаёти, фарзандларимиз келажагида 
тутган ўрни, аҳамияти ҳақида суҳ-
батлар қилдик. Дунёда инсон учун 
бировга бўйин эгмай, эркин, озод ва 

фаровон яшашдан кўра муҳим, қа-
дрли нарса йўқ. Демак, истиқлоли-
мизни мустаҳкамлаш, уни турли ёвуз 
кучлардан, хусусан, ғаразли ахборот 
хуружларидан ҳимоя қилиш мамла-
катимизда яшовчи ҳар бир фуқаро-
нинг муқаддас бурчи ҳисобланади. 
Халқимизнинг озод яшашини орзу 
қилиб, шу эзгу ният йўлида кура-
шиб қанча-қанча жадид боболари-
миз жонларини қурбон қилди. Улар 
халқимизни рўшноликка олиб чиқиш 
учун турли воситалардан фойдалан-
ди: газеталар, журналлар чиқарди, 
мактаб лар очди, театрлар ташкил 
этди. Ўша фидойи боболаримиз 
ҳаё ти ва фаолиятини ўрганиш, таҳ-
лил қилиш, улардан ўрнак олиш бу-
гун ниҳоятда муҳим ва зарур. Бунга 
давлатимиз раҳбари катта йўл очиб 
берди, кенг имкониятлар яратди. У 
кишининг ташаббуси билан “Jadid” 
номи билан махсус газета нашр қи-
лина бошлади.

Биз узоқ-яқин тарихда ўтган буюк 
аждодларимиз, жумладан, жадид 
боболаримиз билан фахрланамиз, 
ғурурланамиз. Аммо фахрланишнинг 
ўзи етмайди. Ҳар биримиз уларга му-
носиб бўлмоғимиз керак. Бирон ишга 
қўл урар эканмиз, тепамизда ўша 
боболаримиз кузатиб тургандай ҳис 
этайлик. Масалан, шифокор бемор 
билан мулоқот қилаётганда, уни да-
волашга киришганда елкам оша Ибн 
Сино бобомиз қараб турибди, деб 
ўйласин. Қилаётган ишимни кўриб, 
баракалла, ўғлим, барака топ, қизим, 
дейдими ёки “Оқ халатингни еч-да, 
бошқа иш қил”, дейдими, деган ҳадик 
ва масъулиятни унутмаслиги лозим. 
Шифокор бўлиш ниятида тибби-
ёт университетига келган ҳар бир 
йигит-қиз илк қадамидан ана шу 
масъулиятни зиммасига олмоғи ке-
рак. Бундай масъулият барча соҳага 
тегишли.

Самарқанд давлат тиббиёт уни-
верситети фаолияти билан танишиб, 
профессор ва ўқитувчилар, талаба-
лар билан суҳбатлашиб, бу масканда 
ана шу масъулиятни унутмаслик за-
рур, деган тушунча ҳукмрон эканига 
амин бўлдик. Университет тарихи 
музейи яратилибди. Биринчи про-
ректор Элдор Тангиров музей билан 
батафсил таништирди. Очиғи, бу му-
зейни кўриб ҳайратда қолдик. Ниҳо-
ятда  катта иш қилинган: университет 
тарихи йилма-йил хронологик тарзда 
акс эттирилган, жуда ноёб суратлар, 
ашёлар топиб қўйилган. Бир сўз би-
лан айтганда, музей – университет 
тарихининг кўзгуси. Ушбу даргоҳдан 
ўнлаб академиклар, профессорлар, 
вилоят ва респуб лика даражасидаги 
раҳбарлар етишиб чиққан. Талаба-
лар учун музей тарбиявий аҳамиятга 
эга.

Иккала университетда ўтган учра-
шув ва мулоқотларимиз бир-бири-
дан завқли, қизиқарли бўлди. Бизни 

қувонтирган жиҳатлар кўп. Улардан 
энг асосийси – Ветеринария меди-
цинаси, чорвачилик ва биотехноло-
гиялар университетида ҳам, Тиббиёт 
университетида ҳам маънавият ва 
маърифатга катта эътибор берилар 
экан. Биринчи университетда “Беш 
ташаб бус маркази” фаолияти йўлга 
қўйилган. Марказнинг асосий мақса-
ди – таълим-тарбия жараёнини ҳар 
томонлама ривожлантириш, беш 
муҳим ташаббус асосида талаба-
ларни илғор ғояларга йўналтириш, 
миллий қадрият, урф-одат ва анъа-
наларни мужассам этган  дас турлар 
ишлаб чиқиш ва амалга оширишдир. 
Шу асосда марказда “Қув ноқлар ва 

зукколар”, “Талабалар театр студия-
си” клуби, “Созанда ёшлар”, “Ранглар 
сеҳри” тўгарак лари ташкил этилган. 
Уларда етти юзга яқин талаба ишти-
рок этади.  Спортнинг бир неча тури 
бўйича фаолият олиб бораётган 
тўгарак лар талабаларнинг севимли 
мас канига айланибди. “Компьютер 
билимдонлари”, “Заковат”, “Муто-
лаа завқи”, “Нотиқлик санъати” клуб 
ва тўгараклар ҳам доимо талабалар 
билан гавжум. Бешинчи ташаббус бў-
йича ташкил этилган “Дилбар қизлар” 
клуби, “Моҳир қўллар”, “Пазандалик” 
ва “Тикувчилик” тўгаракларига 380 
нафар талаба қиз жалб қилинган. 
Мухтасар айтганда, университетда 
ёшларнинг интеллектуал салоҳия-
тини ошириш, ташаббусларини қўл-
лаб-қувватлаш ва рағбатлантиришга 
алоҳида аҳамият берилиши диққатга 
молик.

Тиббиёт университетида “Феру-
за” ашула ва рақс ансамбли тўга-
раги, “Ибн Сино издошлари” театр- 
студияси ташкил этилган. Ушбу 
студия қатнашчилари “Она – ҳаёт 
бешиги”, “Қуш тили”, “Уруш, номинг 

ўчсин жаҳонда” каби спектакллар 
ва кўплаб этюдларни саҳнага олиб 
чиққан. “Ренессанс”, “Кўчки” спек-
такллари ва “Бир жадид тарихи” ном-
ли саҳна кўриниши бир қанча танлов-
ларда фахрли ўринларни эгаллаган. 
Университетда жамоатчилик асосида 
рассомлик тўгараги ишлаб турибди. 
Унга рассом Асрор Турдиев раҳбар-
лик қилади. Тўгаракка олтмишдан 
зиёд талаба қатнар экан. Улар ишла-
ган картиналарни томоша қилиб, ҳа-
васимиз келди.

Ҳар иккала олий таълим муасса-
саси талабалари орасида адабиётга, 
санъатга қизиқувчи ёшлар кўп экан. 
Бу уларнинг саволлар беришидан 

ҳам кўриниб турибди. Боз устига, ўз-
ларининг шеърларидан ўқиб бериш-
ди. Атоқли шоирларимизнинг шеър-
ларидан бир мисра ўқилиши билан 
талабалар жўр бўлиб давом эттира-
ди.

“Заковат” интеллектуал ўйинла-
ри бугун ёшлар, хусусан, талабалар 
орасида оммалашгани маълум. Икки 
университет талабалари ҳам ушбу 
йўналишда фаол экан. “Заковат”да 
қатнашувчилар сафи кенгайиб бора-
ётганини айтишди. 

Ветеринария медицинаси, чор ва-
чилик ва биотехнологиялар универ-
ситети ректори Худойназар Юнусов 
ҳам, Тиббиёт университети ректори 
Жасур Ризаев ҳам маънавият ва 
маърифатга ошно, адабиёт ва санъ-
атни хуш кўрадиган раҳбар эканлиги 
эътиборимизни тортди. Улар талаба-
ларининг ютуғидан қувониб, яйраб 
гапиради. Бугунги замон ёшлари 
ҳамма соҳани билиши, маърифатли 
бўлиши, адабиёт, санъат ва спортни 
севиши лозимлигини таъкидлайди.

Ветеринария медицинаси, чор-
ва чилик ва биотехнологиялар уни-

верситетига бириктирилган Жом  бой 
туманидаги учта, Тиббиёт универ-
ситетига бириктирилган Самарқанд 
туманидаги учта мактабда ҳам учра-
шувлар ўтказдик. Бу жараёнда “Боғча 
– мактаб – олий таълим муассасаси” 
концепцияси бўйича олиб борилаёт-
ган тизимли ишлар ўз самарасини 
бераётганига амин бўлдик. Чунки 
мактаб ўқувчиларининг билим дои-
раси, фикрлаш тарзи кишини мамнун 
этади. Уларнинг саволлар  бериши, 
шеърлар ўқиши ҳавасимизни келтир-
ди. Энг муҳими, ёшларнинг аксари-
яти ўзини эркин тутади, тортинмай 
савол беради, шеърларни жарангла-
тиб ўқийди. Хусусан, камина Жомбой 
туманидаги 17-мактаб ўқувчилари 
билан очиқ мулоқотда бунга гувоҳ 
бўлдим. Ўқувчилар пианино чаляпти, 
ашула айтяпти, рақсга тушяпти, 
шеър лар ўқияпти. Шу тумандаги 
12-мактабнинг 8-синф ўқувчиси Нар-
гиза Муҳаммадиева “Ёш китобхон” 
танловининг мамлакат босқичида 
ўн-ўн тўрт ёш тои фасида биринчи 
ўринга сазовор бўлиб, Президенти-
миз совғаси – “Cobalt”  автомобили 
билан тақдирлангани бежиз эмасли-
гига амин бўлдим. 

Шоир ва ёзувчиларнинг мактаб-
ларга бориб, ўқувчилар билан очиқ 
суҳбатлар қилиши катта тарбиявий 
аҳамиятга эга. Улар шу учрашувлар-
ни кейин ҳам эслаб юради, ўқувчилар 
учун ниҳоятда муҳим рағбат – моти-
вация бу. Биз мактабда ўн бир йил 
ўқиб, бирон марта шоир ва ёзувчи 
ёхуд бошқа таниқли кишилар билан 
учрашмаганмиз. Адибларнинг асар-
ларини ўқирдик, аммо уларнинг ўзла-
ри билан бевосита мулоқотда бўлиш, 
дастхати битилган китобларини олиш 
хаёлимизга ҳам келмаган. Бугунги 
ўқувчиларда шундай имкониятлар 
бор. Бундай имкониятлардан сама-
рали фойдаланиш ҳар икки тараф, 
яъни ўқувчилар учун ҳам, адиблар 
учун ҳам фойдали. Бу каби тадбир-
лар бошқа соҳалардаги таниқли ки-
шилар билан ҳам ташкил этилса, нур 
устига нур бўлади...

...Сокин тун. Осмонга қарайман. 
Яқиндагина тепамизда турган ой 
дарахтлар ортига ўтибди. “Кеча оқ-
шом фалакда ой бўзариб ботганда, 
Зуҳро юлдуз милтираб, хира хан-
да отганда...”, дея Абдулла Орипов 
мисраларини шивирладим. Гулхан 
товланиб, жилваланиб ёнарди, гўё 
сира ўчгиси келмасди. Унинг атро-
фидаги йигит-қизларнинг ҳам жилги-
си йўқ, давра эндигина бошланган-
дай шўх-шодон қийқириб шеър ўқир, 
ашула айтар эди. Бунга сари улар-
нинг кўзлари гулхан ёғдусида ча-
рақлаб кўринарди. Назаримда, ҳар 
бирининг қалби гулхан каби қайноқ, 
туйғулари ранг-баранг, ҳиссиётлари 
тизгинсиз эди. Бу оловқалб ёшлар-
га ҳавас ва ҳайрат ила қараганча 
истак-хоҳишимизга қарши бўл-
са-да, вақт ҳукмига бўйсунган ҳол-
да хайр лашдик. Узоқлашганимиз 
сари уларнинг шўх-шаън овозлари 
янада баланд роқ, янада тиниқроқ 
эшитилар эди...

Маматқул ҲАЗРАТҚУЛОВ, 
ёзувчи

ГУЛХАН РАНГЛАРИ
Бошланиши 1-саҳифада.

1917 йил 20 ноябрь куни эса шўролар ҳукума-
тининг Русия сарҳадларида яшаётган мусулмон 
халқларига қарата: “... Сиз ўз мамлакатингизда 
ўзингиз хўжайин бўлмоғингиз лозим. Сиз ўз ҳаё-
тингизни, турмуш тарзингизни шунга монанд ра-
вишда барпо этишингиз мумкин...” мазмунидаги 
мурожаатномаси эълон қилинади. 

Ана шу мурожаатномадан руҳланиб, ишонч 
олиб, Қўқон шаҳрида Туркистон мухторияти 
(1917 йил 25 ноябрь) тузилиб, жадидлар ва 
озодлик курашчилари шўро ҳокимиятига ўзининг 
сиёсий муносабатини билдиради. Бунга жаво-
бан шўро ҳукумати 1918 йил 19 февраль куни 
мусулмон халқига нисбатан қандай сиёсий ния-
ти борлигини билдириб, қуролсиз Қўқон халқини 
уч кун тўпга тутади, тарихий бинолар вайрон қи-
линади, тинч аҳолининг уйларига ўт қўйилади, 
Қўқонда ўн мингдан ортиқ одам ўлади... 

1917 йилда Русия, Сибир, Қозоғистон, Тур-
кистоннинг бошига яна бошқа бир табиий 
офат-кулфат келади. Шу йил баҳор ойидан бу 
ўлкаларда ҳаддан ташқари иссиқ бошланади, 
экинлар сувсизликдан қурий бошлайди. Ҳаде-
май очарчилик ва қимматчилик бошланади. 
Бунинг устига, давом этиб келаётган Биринчи 
жаҳон урушининг (1914–1918) иқтисодий зарари 
мамлакатнинг халқ хўжалигини ва қишлоқ хўжа-
лигини бутунлай издан чиқаради. Негадир қиш 
ҳам ҳаддан ташқари совуқ келади.

Натижада, ҳукм сураётган шўролар мамлака-
тида даҳшатли очарчилик бошланади. Манба-
ларда кўрсатилишича, Туркистонда 1919 йилга 
қадар очликдан 1 миллион 114 минг одам ўлган. 
Очарчилик 1924 йилнинг охирига қадар давом 
этган экан. 

Ана шундай кулфатли кунларда Абдулла Қо-
дирий матбуот майдонига кириб келади. Унинг 

1918 йилда Фарғона водийсидан “Улуғ Туркис-
тон” газетаси учун йўллаган хабар мазмунида-
ги дастлабки мақолаларидан бири ўқувчининг 
эъти борини тортади: 

“Очлиқ балоси. Наманган шаҳрига тобе 
Тўрақўрғон ном қишлоқда очлиқ сабабли Ор-
зиқул номли одам хотуни ҳам тўрт боласи бирла 
шишинуб ҳалок бўлдилар. Шундай оғринув ила 
кўчаларда ҳам ҳалок бўлган одамлар бўлди... 
Ушбу аҳволларга шоҳид бўлув одамнинг жонин 
титратадир ва ихтиёрсиз кўздан ёш оқизадир. 
Жаноби Ҳақ шундай элларга баракот юборсун 
эди деб, дуо қиламиз. А. Қодирий”.

Ушбу мақоланинг ёзилган вақтини эътиборга 
олсак, демак, Қодирий Туркистон мухторияти-
нинг яшаб турган кунларида ўша ерда бўлган, 
Фарғонада бўлиб ўтаётган ҳамма фожиаларни 
ўз кўзи билан кўрган. Лекин водийга боришдан 
яна бир асосий мақсад – ёзмоқчи бўлган китоби-
га тарихий манбаларни излаш, ўрганиш... 

Қўлингиздаги китоб илк бор нашр бўлган вақт-
ларда Туркистон халқи фақат диний китоблар, 
достонлар ва бир қисм одамларгина шўролар-
нинг кундалик газеталарини ўқиб кифояланар 
эди. Роман деган китобни рус тилидан хабар-
дор айрим ўзбек зиёлилари рус адабиётидан 
ўқиб завқ олган бўлсалар, лекин оддий халқ бу 
жанрдан бехабар, бебаҳра эди. “Ўткан кунлар” 
1925 ва 1926 йилда уч бўлими алоҳида китоб 
ҳолида 10.000 нусхадан чоп этилади. У секин- 
аста халқ орасига кириб боради. Айтишларича, 
беш-ўн йил давомида у шундай довруғ оладики, 

Туркистоннинг узоқ-узоқ вилоятларида яшовчи 
одамлар ҳам ўзаро пул йиғиб “Кумушбибининг 
китоби”ни (ўша вақтдаги одамларнинг ибора-
си) топиб олиб келиш учун Тошкандга чопар 
жўнатар эканлар. Яна хотираларда ёзилишича, 
Тошкандда, бошқа шаҳарларда ва қишлоқлар-
нинг чойхоналарида, хонадонларда гуруҳ-гуруҳ 
одамлар бир кишига бу китобни ўқитиб, тинглаб 
завқ олишар экан.

Ҳатто бир даврада бир мухлис 420 бетлик ки-
тобни ёддан ўқиб, шу даврада тинглаб ўтирган 
муаллифни ҳам завқлантирган, Қодирий унинг 
елкасига банорас тўн ташлаган эканлар. Бу ҳо-
латни адиб шундай эътироф этадилар:

“Инқилобга қадар бизнинг халқ турмушдан 
йироқ афсоналарнигина ўқиб кифояланар эди. 
Шу афсоналарнинг ўрнини босарли бирон кат-
тароқ реалистик асар яратишга ният қилган 
эдим. Қувониб айтаманки, ниятимда янглиш-
мадим. “Ўткан кунлар” романим ўзбек оиласига 
чуқур сингиб кирди, китобхонларни анави афсо-
наларни ўқишдан халос этаёзди”.

Бироз ўтиб 1928 йил келади. Бу йилларда 
Сталин ҳокимияти ўзини анча тиклаб олиб, 
мус табид ғояларини ҳамма соҳада жорий 
қила бошлаган эди. Жумладан, адабиёт ва 
санъат соҳасида ҳам. Бу соҳанинг қолипи “шак-
лан миллий, мазмунан социалистик” деб белги-
лаб қўйилди. Албатта, “Ўткан кунлар” романи бу 
қолипга мутлақо тушмас эди. Ўша йилдан газе-
таларда “Ўткан кунлар”ни танқид қилиб ёзил-
ган мақолалар чиқа бошлади. Уларнинг асосий 

мақсад-мазмуни: “романда одамлар бой ва 
камбағалга эмас, яхши ва ёмонга ажратилади”, 
“синфийлик йўқ”, “синфий кураш йўқ”, “пролета-
риат адабиётининг ижодий вазифаларини ба-
жаришга яроқли эмас”, “у майда буржуазиянинг 
вакили” каби даъволардан иборат эди. Шундай 
мазмундаги ўндан ошиқ танқидий мақолалар 
1937 йилгача чоп этиб турилди. Охир-оқибат 
бундай даъволар Қодирийнинг бошини кундага 
олиб келди. Унинг номи ва ижоди қораланди... 

1956 йил Абдулла Қодирий оқланди. Унинг 
асарлари яна қайта нашр этилиб, одамлар қў-
лига берилди... 

Туркистон – ҳозирги Ўзбекистон араб мам-
лакатлари билан азалдан иқтисодий, мада-
ний, маърифий, тижорий алоқада эркин яша-
ганлар. Бу ҳақда тарихий, адабий манбаларда 
минг-минглаб мисол-хабарлар ёзиб қолди-
рилган. Лекин замон зайли ва одамларнинг 
лоқайд-бефарқлиги билан 1920 йилларга ке-
либ бу алоқаларга қатъий чек қўйила бошлади. 
Лекин бу икки тарафнинг орасида ҳали-ҳамон 
мус таҳкам боғлаб турувчи минг йиллик руҳий ва 
маънавий тарих бор, маданият бор. Уларни ҳар 
тарафлама боғлаб турувчи Форобий, Фарғоний, 
Хоразмий, ибн Сино, Беруний, Бухорий ва бош-
қа алломалар бор. Бу буюклар қаторига Абдул-
ла Қодирийни ҳам қўшсангиз, ажаб эмас, деб 
ўйлайман.

Чунки Қодирийнинг эътироф этишича, Миср 
фузалоси Журжи Зайдоннинг тарихий асарла-
рини ўқиб, уни ўзига устоз деб билган, ундан 

илҳом олиб, “Ўткан кунлар” китобини ёзган экан.
Ҳа, тақдирнинг изни билан Ироқ юртидан 

Зирғом Фарғонага келиб, Жаҳонбибига уйлан-
ганида, Отабекнинг дарду ташвиши мисрлик 
йигитларда йўқ, деб ўйлайсизми? Тошканд – 
Марғилон кўчаларида юрган Отабек Қоҳира 
–  Миня кўчаларида йўқ, деб ўйлайсизми? Эл 
дардида соқоли оқарган Юсуфбек ҳожи ёки хо-
жасига ўткирлиги билан танилган Ўзбекойим 
Искандарияда, Тантода ёки Исмоилияда учра-
майди, деб ўйлайсизми? Ё бўлмаса, ўзбек аёл-
ларининг садоқат ва ҳаё тимсолига айланган 
Кумуш қизни Мисрнинг шаҳар ва қишлоқларида 
ким кўрмаган, дейсиз?

Мен ишонаман, романда яшаган бу сиймо-
лар Ўзбекистондагина эмас, Мисрда ҳам бор ва 
улар ҳамон яшаб келмоқда. Яна энг қадрлиси, 
китобда эътироф этилган ўзбекона қадр-қиммат, 
меҳр ва оқибат Миср халқига ҳам хосдир. Ана 
шу фазилатлар бор экан, бу икки халқ азалдан 
қўни-қўшни бўлиб яшаган ва бундан кейин ҳам 
яшайверади.

Адабиёт, аслида миллат, макон ва замон тан-
ламайдиган, инсон онги ва тафаккурига тарбия 
берадиган санъатдир, наводир.

“Ўткан кунлар” романи Миср халқи китобхон-
ларининг кўнгил кўзига озгина бўлса-да, маънан 
ҳисса бўлиб қўшила олса, Қодирий бобонинг 
руҳлари шод, охиратлари обод бўлур, деб ўй-
лаймиз.

Адибнинг набираси 
ХОНДАМИР

МАКОН ВА ЗАМОН ТАНЛАМАЙДИГАН НАВО
Бошланиши 1-саҳифада.

ДИЛ ИЗҲОРИ
Азизларим! 
Оиламиздаги катта йўқотиш кунларида бизга 

ҳамдард бўлиб, кўнгил сўраганларим, барчангиздан 
Аллоҳ рози бўлсин! Отамнинг шарафли, долғали ҳаёт 
йўли, сермаҳсул ижоди халқимиз томонидан эътироф 
этилаётгани юрагимизга далда бўлмоқда. Отамнинг 
кўп йиллик меҳнатлари беиз кетмаганлиги, улар 
адабиётга, давлатимизга сидқидилдан хизмат қилиб, 
юксак обрў- эътиборга сазовор бўлганликлари айни 
шу кунларда қайта-қайта тилга олинмоқда... 

Бугун Ўзбекистон Республикаси Президентининг 
маслаҳатчиси Хайриддин Султонов, Ўзбекистон Респуб-
ликаси Мудофаа вазирининг ўринбосари, генерал-ма-
йор Ҳамдам Қаршиев, Шимолий-ғарбий ҳарбий округ қў-
шинлари қўмондони, генерал-майор Фарҳод Шерматов, 
Ўзбекис тон Олий Мажлиси Сенати аъзоси, Ўзбекистон 
халқ шоири Маҳмуд Тоир, Ўзбекистон Ёзувчилар уюш-
маси  раиси ўринбосари Ғайрат Мажид, “Маънавий ҳаёт” 
журнали бош муҳаррири, Ўзбекистон Республикасида хиз-
мат кўрсатган маданият ходими Эшқобил Шукур, таниқли 
шои ралар Зулфия Мўминова, Фароғат Худойқулова, ёзув-
чи Ғафур Шермуҳаммад, машҳур кинорежиссёр Ҳилол 
Насимов, Хоразм вилояти ҳокимининг ўринбосари Санъат 
Солаев, тарих фанлари бўйича фалсафа доктори, доцент 
Умид Бекмуҳаммад хонадонимизга ташриф буюриб, таъ-
зия билдиришди. 

Отамнинг руҳи покларига бағишлаб Қуръон тиловат 
қилинди. Президент маслаҳатчиси Хайриддин Султонов 
отам билан боғлиқ хотиралари ҳақида сўзлаб, илк тани-
шувлари, отамнинг Республика бош вазири ўринбосари 
вазифасида ишлаган пайтларидаги, мамлакатимиз учун 
осон кечмаган мустақилликнинг дастлабки йилларидаги 
фидокорона меҳнатлари, шоир, адиб ва драматург сифа-
тида ўзбек адабиётида тутган ўрни борасида дил сўзлари-
ни изҳор этди. Шунингдек, Маҳмуд Тоир отам билан кечган 
узоқ йиллик дўстлик хотиралари ҳақида меҳр билан гапир-
ди. 

Зулфия Мўминова, Фароғат Худойқуловалар отам билан 
боғлиқ самимий сўзларни кўзда ёш билан тилга олдилар... 

Отажоним! Сизнинг меҳнатларингиз, хизматларингиз 
ҳали узоқ йиллар тиллардан-тилларга ўтади. Эзгуликка 
бахшида бўлган умрингиз асло ниҳоя билмас. Сизнинг ик-
кинчи ҳаётингиз бошланди! Изларингиз обод, руҳларингиз 
доим шод бўлсин! 

Сизни қаттиқ севувчи қизингиз 
Сайёра САМАНДАРОВА.

2024 йил 19 апрель.  

МАКТУБ

Бундан 75 йил олдин Париж ва Прага 
шаҳарларида бўлиб ўтган бутун дунё 
тинчлик тарафдорлари конгрессининг 
рамзини яратиш машҳур рассом Пабло 
Пикассога топширилган эди. Мусаввир 
эмблемага буюк тўфон воқеасида Нуҳ 
алайҳиссалом томонидан ер юзида 
ҳаёт нафаси борлигини билиш учун 
учирилган ва тумшуғида ям-яшил зай-
тун дарахтининг шохи билан қайт ган 
кабутарни тасвирлайди. Кейинроқ у 
ўзининг бу ишланмаси ҳақида шундай 
дейди: “Мен ўлимга қарши ҳаёт учун, 
урушга қарши тинч лик учун овоз бера-
ман!”

Ҳар йили Иккинчи жаҳон урушида фа-
шизм устидан ғалаба қозонилган тарихий 
сана юртимизда муносиб нишонланиб, 
қаҳрамон ота-боболаримизнинг пок руҳла-

ри ёдга олинади. Яқиндагина Президен-
тимизнинг “9 май – Хотира ва қадрлаш 
кунига тайёргарлик кўриш ва уни ўтказиш 
чора-тадбирлари тўғрисида”ги қарори 
қабул қилиниб, бу борада амалга ошири-
ладиган вазифалар белгилаб берилди. 
Албатта, бу бежиз эмас. Чунки ўшанда 
юртимиздан 1 миллион 951 минг одам 
фронтга йўл олган.  Бу пайтда Ўзбекистон-
да 6,5 миллион киши истиқомат қилганини 
инобатга олсак, республика аҳолисининг 
қарийб учдан бир қисми урушга бевосита 
жалб қилингани маълум бўлади. Улар ора-
сида тўй кечасидаёқ куёвлик тўнига қўшиб 
ўзининг бахтини ечиб кетганлар ҳам бор... 
Қирғинбарот жангларда қанчадан-қанча 
тақдирлар бевақт заволга юз тутган, не-не 
муҳаббатлар тупроққа кўмилган...

Самарқандлик Азиза Нарзуллаева ҳи-
коя қилади:

–  Бобомизнинг уйланганига уч кун ўтгач 
урушга кетган экан. Уни кузатгач хонасига 
кириб кетган келин бир неча кунгача ташқа-
рига чиқмабди. Қайнона-қайнотаси, ўғли-
миз кетганига кўниколмаётгандир, майли, 
юрагини бўшатиб олсин, деб индамабди. 
Ке йин маълум бўлишича, қиз бояқиш ай-
рилиққа дош беролмай, ўлиб қолган экан...

Азизанинг ҳикоясини тинглай ман-у, кўз 
ўнгимда бобом Йўлдош Қиличевнинг ҳаё-
ти гавдаланади. У ҳам ўн тўққиз  ёшида 
ўн тўққиз кунлик келинчагини қолдириб, 
икки акаси билан урушга йўл олган. Аёв-
сиз жангларда иштирок этган. Сталинград 
мудофааси, Киев, Ленинград, Севасто-
поль ва Берлиндаги қирғинбаротларда 
жонини гаровга қўйган. Етти йил деганда 
уйга қайтганида эса икки акаси бедарак 
кетгани, ота-онаси фарзанд доғига бардош 
бера олмай қазо қилганидан хабар топади. 
Ўшанда бобом бундай кулфатга чидолмай, 
ҳовли бўйлаб зир югуриб, дарахтларни қу-
чоқлаб  йиғлаган экан. 

Раҳматли бобом телевизорда уруш 
ҳақидаги фильмларни томоша қилиши-
мизга изн бермасди. “Урушни кўрма, бо-
лам. У ҳақида билгинг келса, менинг танам 
ва жонимдаги жароҳатларга қара”, дерди. 
Дарҳақиқат, бобомнинг оёқларида тўққиз 
жароҳат чандиғи бор эди. Бобомнинг мунг-
ли ҳикоялари хотирамга қўрғошиндай қу-
йилиб қолган.

– Мен ҳам бегона элларда ўлиб кети-
шимга бир баҳя қолган, қизим. Бир гал оғир 
яраланиб, шинелимнинг бир учи тупроқ та-
гидан чиқиб қолган, аскарлар шуни тортиб 
кўриб, мени қутқариб олишган.

– Тупроқнинг тагига қандай кўмилиб 
қолгансиз, бобо? – дея савол берганман 
ҳеч нарсага тушунмай.

– Ўқ-дори ташийдиган машина ҳайдар-
дим. Фашистлар ҳаводан бомба ёғдирга-
нида уловим портлаб кетган... 

Ўша воқеанинг касрига унинг қулоқлари 
оғирлашиб қолган эди. Йўлдош бобомнинг 
кўксини умрининг охиригача обрўли муко-

фотлар, қизил юлдуз ва... абадий армон-
лар безади. Кейинги вақтларда юртимизда 
чоп этилган 35 жилдли хотира китобини қу-
чоқлаб ётарди доим. Чунки бу китобда бе-
дарак кетган икки акасининг исми-шарифи 
битилган эди...

Бобом ҳақида жуда қисқа ёзяпман. Ас-
лида уруш туфайли унинг юрагига сан-
чилган тиғнинг жароҳати чуқур, оғриқлари 
улкан эди. Бугун фарзандларим билан ўз 
уйимда хотиржам чой ичар эканман, осуда 
ва тинч ҳаётимизнинг қадрини ўйлайман. 

Тинчлик – беғубор кабутар тумшуғидаги 
зайтун баргидек лазиз бир неъмат. Тинч-
лик – яқинларимиз билан биргалигимиз, 
қувонч ва шодлигимиз. Бир-биримизга 
муҳаббатимиз, меҳр-оқибатимиз тинчлик-
дир. Майда-чуйда ташвишлар туфайли 
оқаётган кўз ёшларимиз, арзимас муам-
молар гирдобида чекаётган фиғонларимиз 
ҳам тинчлик, аслида. Италиялик машҳур 
ёзувчи Жанни Родари: “Хўрозқанд учун 
хархаша қилаётган боланинг кўз ёши ша-
бададан ҳам енгил. Аммо отасидан, она-
сидан жудо бўлган гўдак кўзидан томган 
ёшнинг залвори бутун ер куррасидан ҳам 
оғирроқ”, деганида минг карра ҳақ эди.

Уруш гирдобига тушиб қолган ўлкалар-
да оталар фарёди, оналар доди, етимлар 
ноласи кўкка ўрламоқда. Бундай оҳу зор-
лар бизнинг маиший хархашаларимиздан 
минг чандон залворли, азоби миллион 
карра оғриқли. Ҳар тонг бизни ўқ овози, 
снарядлар товуши эмас, қушлар сайроғи 
уйғотаётган экан, бунинг қадрига етиб, 
хотиржамлигимизнинг ҳар лаҳзаси учун 
масъул бўлмоғимиз зарур. Қонли жанг-
гоҳларда бевақт нобуд бўлган минглаб 
боболаримиз, фронт ортида мислсиз 
азоб-уқубатларга гирифтор этилган мо-
моларимиз ҳаққи-ҳурмати, бугунги бебаҳо 
тинчлигимизнинг қадрига етишимиз керак. 
Бир вақтлар бобом менга айтган эди, мен 
ҳам боламга айтаман:

– Урушни кўрма, болам! 
Муҳайё РУСТАМ қизи 

9 МАЙ – ХОТИРА ВА ҚАДРЛАШ КУНИ

УРУШНИ КЎРМА, БОЛАМ!

НАТИЖАЛАР – РАҚАМЛАРДА
ЮНЕСКОнинг статистика институти 

маълумотларига кўра, хорижда таҳсил 
олаётган ўзбекистонлик талабалар сони 
йилдан-йилга ошиб бормоқда. Сўнгги 6 
йил ичида “Эл-юрт умиди” жамғармаси 
томонидан 1900 нафарга яқин стипен-
диатлар АҚШ, Буюк Британия, Герма-
ния, Франция, Япония, Канада, Италия, 
Испания, Корея ва Хитой каби дунёнинг 
қирққа яқин давлатига юборилган. 

Бугунги кунда уларнинг аксария-
ти хорижда эгаллаган илғор билим ва 
кўникмаларини мамлакатимиз иқтисо-
диёти, таълим, фан, тиббиёт ва дав-
лат бошқаруви йўналишларида қўллаб 
келмоқда.

Айни вақтда 623 нафар стипендия 
соҳиблари АҚШ, Буюк Британия, Гер-
мания, Франция, Япония, Канада, Ита-
лия, Испания, Корея, Хитой, Россия 
каби давлатлардаги Оксфорд, Лондон, 
Кембриж, Колумбия, Корнелл универ-
ситетлари, Лондон империал коллежи 
сингари глобал академик рейтингда 
300 талик рўйхатга кирувчи олий таъ-
лим муассасалари ва илмий марказ-
ларда таълим олмоқда. 

Жамғарма томонидан хориждаги 
120 га яқин нуфузли университет ва 
таълим ташкилотлари билан ҳамкор-
лик алоқалари йўлга қўйилган. Жумла-
дан, Буюк Британиянинг Йорк, Ридинг, 
Бирменгем, Экзетер университетлари, 
АҚШнинг Миссури, Аризона, Миннесо-
та, Коларадо университетлари, Испа-
ниянинг SEPIE ва Малайзиянинг EMGS 
каби обрўли ташкилотлари билан икки 
томонлама меморандумлар имзола-
ниб, стипендиатлар ўқиш харажатла-
рининг 10-55 фоизи миқдорида чегир-
ма олишга эришилган.

Ёшларимизнинг хорижда бакалав-
риат, магистратура ёки докторантура-
да ўқиши, виза олиши, чет давлатга 
бориш-келиш йўлкираси, яшаш, овқат-
ланиш ва транспорт тўловлари, зарур 
ўқув ва илмий адабиётларни харид қи-
лиши, тиббий суғуртаси билан боғлиқ 
ва бошқа сарф-харажатлар жамғарма 
ҳисобидан қоплаб берилмоқда. Бир сўз 
билан айтганда, уларни Ўзбекистондан 
кузатиб қўйишдан тортиб, юртимизга 
қайтиб келгунича талаб этиладиган 
ҳар қандай чиқим давлат бюджетидан 
тўлаб берилаяпти. 

– Дунёда кечаётган нотинч ижти-
моий-сиёсий вазиятга қарамасдан, 
Ўзбекистон ёшларининг хорижда таъ-
лим олиши учун давлат бюджетидан 
мунтазам ва барқарор маблағ ажрати-
лаётгани хорижлик ҳамкорларимиз то-
монидан юқори баҳоланмоқда, – дей-
ди жамғарма директори ўринбосари 
Жавоҳир Аҳмедов. – Айниқса, танлов 
ғолиблари ва уларнинг ота-оналари 
ҳурматли Президентимизнинг халқчил 
ва адолатли сиёсатидан миннатдор бў-
лишмоқда. 

ТОҚҚА ЧИҚМАСАНГ,                       
ДЎЛАНА ҚАЙДА!

Шу ўринда айримларда сарфлана-
ётган шунча маблағ ҳисобига юрти-
мизда ҳам университетлар очса бўла-
ди-ку, йигит-қизларимизнинг айнан чет 
элда ўқиб келиши шартми, деган савол 
туғилиши мумкин. Тўғри, замонавий 
технологиялар ривожланган бугунги 
даврда барча билимларни компьютер, 
интернет ёрдамида ҳам ўрганиш мум-
кин. Лекин ўзлаштирилган билимларни 
амалиётда қўллаб, ҳаётга татбиқ этиш 
масаласи ҳам борлигини унутмаслик 
лозим. Масалан, ҳар қандай янги маҳ-
сулот дастлаб тажриба лаборатори-
яларида яратилади. Яъни инновация 
маҳсули бўлган технологияларни ўз 
кўзи билан кўриб, бевосита қўллаб 
кўриш учун етарли малака талаб эти-
лади. Ана шу сифатга эга бўлган изла-

нувчи ўз соҳасида бирор кашфиёт қила 
олади.  

Хорижда ўқиб келган ёшлар вақти 
келиб юртимизга хорижий инвести-
цияларни жалб қилишда ҳам фаоллик 
кўрсатиши мумкин. Мисол учун, Бир-
менгемда иқтисодиёт йўналиши бўйи-
ча сабоқ олиб келган бир стипендиат 
келгусида чет давлатлардаги обрўли 
компания ва фирмаларда ишлаётган 
собиқ курсдошлари билан ҳамкорликни 
йўлга қўйишга интилиши табиий ҳол.  

Замонавий дунёда тараққиёт суръа-
ти шу даражада тезлашиб кетдики, бу-
гунги таълимнинг сифати эртага эски-
риб, замон талабидан ортда қолиши 
ҳеч гап эмас. Мана шундай шароитда 
хорижда ўқиб келган ёшлар воситаси-
да жаҳондаги илғор янгилик ва тажри-
баларни таълим тизимига жорий қилиш 
мумкин. Бундай эзгу мақсад йўлида 
сарфланган ҳар қандай маблағ изсиз 
кетмаслигини англаш қийин эмас. 

ЎЗБЕКИСТОН “ЭЛЧИЛАРИ”
Таъбир жоиз бўлса, “Эл-юрт умиди” 

жамғармаси стипендиатлари ўзлари 
ўқиётган хорижий таълим муассаса-
ларида юртимизнинг “элчилари” ҳи-
собланади. Демак, улар ўша ердаги 
талабалар, профессор ва ўқитувчилар 
ҳамда маҳаллий халқ вакилларига Ва-
танимизнинг шонли тарихи, қадрият 
ва анъаналари ҳамда бугунги замона-
вий ютуқларини тақдим қилиш кўник-

масига ҳам эга бўлиши керак. Бир сўз 
билан айтганда, улар Ўзбекистоннинг 
хориждаги имижи тарғиботчиларидир. 
Шу боис жамғарма стипендиатлари 
чет давлатлардаги элчихоналаримиз 
кўмагида “Ўзбекистон кунлари”, Нав-
рўз, Мустақиллик сингари умумлахалқ 
байрамларини мунтазам ўтказиб ке-
лишмоқда. Муҳими, бу ҳол чет элга 
ўқишга отланган ёшларимизда миллий 
қадрият ва анъаналаримизни чуқурроқ 
ўрганиш ва уларни ўзгаларга тақдим 
қила олиш кўникмасини шаклланти-
ришга хизмат қилмоқда. “Бундай тад-
бирлар воситасида ўзга мамлакатлар 
вакиллари бизнинг диёримиз ўтмишда 
буюк Ренессансларга бешик бўлгани-
дан, бугун одамларнинг энг яқин кўмак-
чисига айланган мобиль телефонининг 
яратилишига сабаб бўлган алгоритмни 
ҳам бизнинг аждодимиз Муҳаммад Хо-
размий кашф қилганидан хабардор бў-
лишмоқда”, – дейди Жавоҳир Аҳмедов. 

Стипендия ғолибларига чет элга 
жўнаб кетиши арафасида махсус курс 
ўтилади. Ушбу машғулотларда Олий 
Мажлис Сенати раиси, депутатлар, 
турли вазирлик ва идоралар раҳбар-
лари бундай йигит-қизларга мамла-
катимизнинг тарихи, иқтисодий имко-
ниятлари, туризм салоҳияти, миллий 
анъаналаримиз ҳақида батафсил маъ-
лумот ва тушунчалар беришади. Бу 
каби лойиҳалар уларнинг билими ва 
маънавиятини янада бойитиш, миллий 

ғурурини кучайтиришга хизмат қилиши 
билан аҳамиятлидир.   

ТАНЛОВ ҚАНДАЙ ЎТКАЗИЛАДИ?
Бугунги кунда нафақат жамғарма-

нинг номи ўзгарган, балки унинг зимма-
сига қўйилган вазифалар, бу борадаги 
танлов шартлари ҳам тубдан такомил-
лаштирилмоқда. Аввало, танлов таш-
кил этилаётган пайтда барча вазирлик 
ва ташкилотларнинг малакали мута-
хассисларга бўлган эҳтиёжи ўрганила-
ди. Шундан келиб чиқиб, соҳалар ке-
симида тўрт юзга яқин мутахассислик 
доирасида квоталар эълон қилинади. 
Ўтган йили 500 ўринли квота эълон қи-
линган бўлса, даъвогарлардан атиги 
274 нафари саралаб олинган. Ҳозирги 
пайтда уларнинг 223 нафари хорижда 
ўқишни бошлаган. Яна бир гуруҳ йи-
гит-қизлар шу йилнинг кузида чет эл-
ларга жўнаб кетишади. 

Стипендияга даъвогарлар бир қа-
тор мезонлар асосида сараланади. 
Биринчи навбатда даъвогарлар дунё 
бўйича энг нуфузли 300 талик рўйхат-
га кирадиган олий ўқув юртларига 
ўқишга кирганлиги ҳақидаги маълу-
мотномага эга бўлиши лозим. Шундан 
сўнг улар “Эл-юрт умиди” жамғарма-
си стипендиясини олиш учун онлайн 
шаклда ҳужжат топшириши мумкин. 
Дастлабки босқичда халқаро стан-
дартлар асосида ўзбек тилида ўткази-
ладиган тест синовларида ёшларнинг 
ўзи танлаган соҳа бўйича билимлари, 
фикрлаш, таҳлил қилиш қобилияти ва 
бошқа бир қатор масалаларга ойдин-
лик киритилади. Асосий босқич ҳисо-
бланган суҳбат давомида талабанинг 
хорижга чиқишдан кўзлаган мақсади, 
ўзи танлаган соҳанинг мамлакатимиз 
тараққиёти учун қай даражада муҳим 
эканлиги, ҳамда у танлаган хорижий 
университетнинг нуфузи ва имконият-
ларига эътибор қаратилади. 

Яна бир эътиборли жиҳати, малака-
ли мутахассислар томонидан ўткази-
ладиган суҳбат давомида номзоднинг 
маънавий қиёфаси, дунёқараши, Ўзбе-
кистоннинг ижтимоий-иқтисодий, мада-
ний ҳаётидан қай даражада хабардор-
лиги ҳам аниқланади. 

СИЗНИ ВАТАН КУТАДИ! 
Маълумки, Президентимиз бундан 

бир неча йил бурун АҚШга амалий 
ташрифи чоғида ушбу мамлакатда 

яшаётган ва ишлаётган бир гуруҳ ва-
тандошларимиз, хусусан, “Эл-юрт 
умиди” жамғармаси стипендиатлари 
билан ҳам учрашган эди. Ана шу му-
лоқот чоғида давлатимиз раҳбари: 
“Бугун бу ерда яшаётган юртдошла-
римиз кучли ватанпарварлик туйғуси 
ва Ўзбекистоннинг ривожига муносиб 
ҳисса қўшиш иштиёқи билан яшаётга-
нини кўриб жуда хурсанд бўлдим. Бар-
чангизни Ўзбекис тонда кутиб қоламиз”, 
деган эди.

Биз “Эл-юрт умиди” жамғармаси 
фаолияти билан танишиш жараёнида 
“Ўқишни тамомлаган ёшларимиз хори-
жий юртларда қолиб кетмаяптимикин?” 
деган саволга ҳам жавоб қидирдик. 
Ахир, ҳамма жойда ҳам салоҳиятли 
кадрларга эҳтиёж юқори. Айниқса, ри-
вожланган мамлакатларда бундай му-
тахассисларга мўмай маош ва қулай 
шароитлар таклиф қилинишидан ҳам 
кўз юмиб бўлмайди. Жавоҳир Аҳме-
довнинг айтишича, авваллари бундай 
ҳолатлар тез-тез кузатилган бўлса-да, 
бироқ охирги йилларда четда таълим 
олган барча ёшлар юртимизга қайтиб 
келиб, ўз соҳалари бўйича фаолият кўр-
сатмоқда. Қолаверса, жамғарма билан 
улар ўртасида тузиладиган шартномага 
ҳам ана шундай талаб киритилган. 

Манбаларда келтирилишича, бун-
дан бир аср бурун жадидлар ташаббуси 
билан чет элга ўқишга жўнаб кетаётган 
маҳаллий ёшлар Самарқанд шаҳрида-
ги Соҳибқирон Амир Темур мақбара-
си пойида келгусида албатта Ватанга 
қайтиб келиб, унинг тараққиёти йўли-
да сидқидилдан хизмат қилишга онт 
ичишган. Афсуски, машъум қатағонлар 
туфайли уларнинг бу мақсади саробга 
айланди. Бугун истиқлолимиз шарофа-
ти билан дунёдаги машҳур олий ўқув 
юртларида таҳсил олиш учун йўлга от-
ланаётган зукко ва шижоатли фарзанд-
ларимиз ана шу фидойи инсонларнинг 
ҳам эзгу орзуларини рўёбга чиқариш 
учун масъул эканлигини унутмаслиги 
лозим. Атоқли шоиримиз Ғафур Ғулом-
нинг “Билиб қўйки, сени Ватан кутади!” 
деган даъваткор сатри айнан уларга 
қарата айтилгандек. Юрагида бир олам 
орзу ва мақсадлар билан катта йўлга 
чоғланиб турган бундай ёшлар Прези-
дентимиз яратиб берган имкониятни 
қадрлаб, эл-юрт умидини оқлашига 
ишонамиз. 

Муяссар ИБРОҲИМОВА

“ЖАМИЯТИ ХАЙРИЯ”ДАН  “ЭЛ-ЮРТ УМИДИ”ГАЧА
Бошланиши 1-саҳифада.

ВАТАНПАРВАР АВЛОД
Уни қандай тарбиялаймиз?

DAVR RUHI

Икки йил ичида Зебо Юнусободдаги тугал-
ланмай қолган ҳовли-жойини таъмирлади, 
банкдан кредит олиб, хусусий боғчани ҳам 
ишга туширди. Кунларнинг бирида Брита-
ния мактабида ишлаган уч нафар ўқитувчи 
унинг олдига иш сўраб келиб қолишди. Зебо 
бу ташрифдан мамнун бўлиб, хорижий мак-
табда тажриба орттирган, дунё кўрган зиёли-
лар билан суҳбатлашиб, уларнинг фикр-му-
лоҳаза ва таклифларига диққат билан қулоқ 
тутди. Ўшанда унинг кўнглида хорижда кенг 
қўлланилаётган эркин сабоқ услубини мил-
лий қадриятлар билан мослаштириш фикри 
туғилди. Шу тариқа у ўзбек-британ таълим 
йўналишини татбиқ этишга киришди. 

Боғчада болаларнинг ҳар бир предметни 
ўз кўзи билан кўриб, қўли билан ушлаш орқа-

ли ўрганишига шароит яратилди. Бу амалиёт 
амалда яхши натижа берди. Болаларидаги 
фикрий қамров доираси нисбатан тезроқ кен-
гаяётганини сезган ота-оналар тадбиркордан 
боғчани мактабга айлантиришни илтимос 
қила бошлашди. Шундоғам янгиликка ўч бўл-
ган Зебонинг ҳам кўнглида хусусий мактаб 
очиш истаги пайдо бўлган эди. Шу боис у узоқ 
йиллар олий таълим муассасасида прорек-
тор бўлиб ишлаб катта тажриба орттирган 
отаси Рихсибой Юсуповга маслаҳат солди. 
Қизининг ёш авлодни дунё миқёсида билим-
ли қилишга жидду жаҳд билан киришганидан 
қувонган ота унинг бошлаётган ишига оқ фо-
тиҳа бериш баробарида бу борада яхши на-
тижага эришиш учун нималарга эътибор қа-
ратиши кераклигини батафсил  тушунтирди.

Зебо эртаси куниёқ таълим бошқармаси-
га йўл олди. Фаолият коэффициенти кескин 
паса йиб кетган таълим масканларининг бири-
дан хусусий мактаб ташкил қилиш учун жой 
сўради. Тез орада унга 800 ўринли бўлишига 
қарамай, атиги 250 нафар ўқувчи таълим ола-
ётган 80-умумтаълим мактабининг бир қис-
мини ижарага беришди. Бу ерда аҳвол анча 
абгор эди. Зебо банкдан 500 минг доллар 
кредит олиб, директор билан келишган ҳолда 
биринчи қаватни тўлиқ таъмирдан чиқарди. 
Бинони иккига бўлиб, ўртасини ёптирди.

–  Бир бинода икки мактаб фаолият кўрсат-
са ҳам бўлар экан, – дея кулиб эслайди у ўша 
кунларни. – Биргаликда лойиҳалар қилайлик, 
тадбирлар ўтказайлик деб ёниб-куйганимнинг 
фойдаси бўлмади. 80-мактабнинг кўрсат-
кичлари паст бўлгани учунми, ҳар йили ди-
ректори алмашарди. Олти йил давомида бир 
бинонинг икки эшигидан икки мактаб ўқувчи-
лари кириб-чиқиб ўқийверди. Мен уларнинг 
ўқувчиларини ҳам ҳар хил мусобақаларга 
жалб қилишга интилардим. Бироқ ҳамкасбла-
римиз бунга унчалик қизиқишмади. Шундан 
сўнг янги мактаб биносини қуришим керак, 
деган қатъий қарорга келдим.

Зебо яна оиласига маслаҳат солди. Тад-
биркор укаси Ойбек хусусий мулки бўлган 900 
квад рат метрлик ерни унга совға қилди. Яқин-
ларининг қўллаб-қувватлаши Зебога далда 
берди. У қўлидаги маблағи етмаслигини яхши 
билса-да, мамлакатимизда тадбиркорликка 
кенг йўл берилаётганидан руҳланиб, тез ора-
да ишга киришди. У Тошкент архитектура-қу-

рилиш институтини тугатгани боис қурилажак 
мактаб биносининг тарҳини тахминан чизиб, 
хомаки ҳисоб-китобини қилди. 

Иш қурилиш майдонининг тупроқ таркиби-
ни ўрганишдан бошланди. Жойнинг сейсмик 
даражаси аниқланиб, шу асосда ярим метр 
энликда пойдевор қуйишга қарор қилинди. 

– Ана шунда “ўзимни зўр ишга бериб қўй” 
-ганимни билдим, – дейди тадбиркор аёл. 

– Пойдевор қуришнинг ўзига икки ой вақт ва 
400 миллион сўм маблағ кетди. Вақтида ар-
хитектура соҳасида яхши баҳоларга ўқиган 
бўлсам-да, бу соҳада амалий билимим етар-
ли эмас экан. Қурилиш ишларида ҳали кўп 
нарсаларни билмаслигим аён бўлиб қолди. 
Нега институтда бизни қурилиш майдонлари-
га олиб боришмаган, нима учун биноларга те-
рилаётган ғиштни синдириб, унинг таркибини 
ўргатишмаган, деган саволлар мени қийнар-
ди. Демак, назарий билимдан ташқари ама-
лий кўникмага ҳам эга бўлмаса, бўлажак му-
тахассис соҳасига чуқур киролмас экан, деган 
хулосага келдим. Ўз бошимга ўзим тортган бу 

ширин ташвишлар мени ўқиб-ўрганишга, из-
ланишга мажбур қилди. 

Мактаб қуриш учун унинг мўлжалидагидан 
икки баробар кўпроқ сармоя зарур бўлди. 
Қурилиш фирмалари билан келишувлар ва 
сарф-харажатлар ўртасидаги тафовутлар, 
иш бошқарувчи этиб тайинланган яқин ода-
мининг кўрсатган “ҳунарлари” қийнади уни. 
Шундай мураккаб шароитда Президентимиз 

ташаббуси билан раҳбар ходимлар ва халқ 
ўртасидаги бюрократик тўсиқларнинг олиб 
ташлангани Зебонинг жонига ора кирди. 
“Мик рокредитбанк” раҳбарлари унга алоҳида 
эътибор кўрсатиб, барча имтиёзли кредит ли-
нияларини эринмасдан изоҳлаб беришди ва 
энг қулай вариантларни таклиф этди. Қаҳра-
монимиз банкдан олган катта миқдордаги кре-
дит эвазига бошлаган ишини охирига етказди.

Ниҳоят, жорий ўқув йилининг бошида 378 
ўринли мактаб биноси ишга туширилди. Зебо 
мақсадига эришди. Айни пайтда бу ерда 170 
нафар ўқувчига 70 нафардан ошиқ тажри-
бали устозлар Британия услубида таълим 

бермоқда. Мактаб қошида ота-оналар муро-
жаатлари билан шуғулланувчи алоҳида гуруҳ 
ташкил этилган. Бу кўнгилли гуруҳ зиммаси-
га ўқитувчиларни дарсдан чалғитиб, безовта 
қиладиган ҳар қандай масала билан шуғул-
ланиш вазифаси юклатилган. Ўқитувчилар 
ортиқча гап-сўзлардан, ҳаттоки ҳисоботу 
ёзув-чизувлардан ҳам озод қилинган. 

Зебо Мўминова яқинда Президентимиз 
Шавкат Мирзиёев иштирок этган Халқ де-
путатлари Тошкент шаҳар кенгаши сессия-
сида сўзга чиққанида хусусий мактаб бино-
сини қуриш билан боғлиқ жараёнлар ҳақида 
гапириб, олий ўқув юртида назарий билим-
лар билан бир қаторда амалий кўникмалар-
ни ривожлантиришга ҳам катта эътибор қа-
ратиш зарурлигини таъкидлади. “Бошидан 
ўтмаганнинг қошидан ўтма”, дейди халқи-
миз. Ўша тарихий учрашувда унинг дили-
дан тилига кўчган самимий иқрори, ҳаяжон-
ли сўзлари юрт раҳбарига ҳам, пойтахтимиз 
фаолларига ҳам бирдек манзур бўлди.

Аслида Зебо Мўминова мўмай фойда кел-
тирадиган тадбикорлик корхонаси ташкил 
қилиши ҳам мумкин эди. Лекин нега у айнан 
таълим йўналишини танлади? Бунинг жавоби 
оддий. Аввало, тадбиркорлик ҳам, илм-маъ-
рифат йўли ҳам унга бегона эмас. Аниқроғи, 
бу икки соҳа унга ота-боболаридан мерос. 
Зебонинг боболаридан бири мураттаб қори, 
иккинчиси эса катта тадбиркор бўлган. Қо-
лаверса, у жонининг роҳатини билиб,  дунё-
нинг энг гўзал гўшаларида сайру саёҳатда 
умр кечириши ҳам мумкин эди. Лекин ҳар бир 
инсоннинг ўз тарбияси ва сажиясидан келиб 
чиқадиган ҳаётий қарашлари бўлади. Зебо 
роҳат-фароғатни жамиятдан айро ҳолда та-
саввур қилолмайди. Гарчи қилаётган ишлари 
тадбиркорлик деб аталса-да, бундан кўзлаган 
мақсади фақат даромад орттириш эмас. У ке-
лажак авлодимиз вакилларини ҳар томонла-
ма етук инсонлар қилиб тарбиялашни мақсад 
қилган. 

Хуллас, замондошимиз ўзининг эзгу 
маслаги, ҳалол меҳнати, заковати ва қатъ-
ияти билан кўпчиликнинг эътиборига тушди, 
меҳр қозонди, ҳаётидан бахт топди. Зебо ка-
биларга ҳар қанча ҳавас қилса, улар шаънига 
олқишлар айтилса арзийди. 

Муҳайё ПИРНАФАСОВА

Албатта, бу муҳим масала аввало, маъна-
вий-ахлоқий тарбиянинг тизимли ва самарали 
йўлга қўйилишига боғлиқ. Айниқса, ҳар томон-
лама етук, ватанпарвар ёшларни камолга ет-
казишга жиддий эътибор қаратиш барқарор ке-
лажакни таъминлашнинг муҳим шартларидан 
ҳисобланади.  

Машҳур юнон файласуфи Аристотелнинг 
“Мамлакат тақдирини ёшлар тарбияси ҳал қи-
лади” деган сўзлари замирида катта маъно му-
жассам. Шу боис қадимги даврлардаёқ таниқли 
мутафаккирлар ватанпарварлик тарбиясига 
бағиш ланган кўплаб асарлар битишган.

Юртимиз тарихига назар солсак, дониш-
манд аждодларимиз ҳам Ватан ва халқ тақдири 
учун қайғуриб, бу йўлда ибрат ва фидойилик 
намунасини кўрсатганига гувоҳ бўламиз. Маъ-
навий-ахлоқий тарбияни ўзларига маёқ деб 
билган аждодларимиз ўзларининг илмий-маъ-
рифий асарларида Ватанни севиш, ота-она-
га эҳтиром кўрсатиш, оилавий қадриятларни 
асраб-авайлаш каби ғояларни илгари суриш-
ган. Шу боис бугун ватанпарварлик тарбияси-
да уларнинг меросига эътибор қаратилса, ҳар 
жиҳатдан ўринли бўлади.

Ҳурматли Президентимиз Шавкат Мирзиёев 
бот-бот ёшларни илмни қадрлаш ва унга инти-
лишга даъват қилаётгани ҳам бежиз эмас. Дав-
латимиз раҳбарининг “...ўқиган, замонавий илм 
ва ҳунарларни пухта эгаллаган, ёш авлодини 
айни шу руҳда тарбиялаган халқлар, давлат-
лар жадал ривожланмоқда”, деган сўзлари ҳам 
айни пайтда таълимнинг аҳамияти қай даража-
да юқори эканидан далолат беради.

Жаҳондаги илғор жамиятлар тажрибасига 
назар солинса, улар биринчи навбатда таълим 
ва тарбияни юксалтириш орқали барқарорлик 
ва тараққиётга эришгани аён бўлади. Бугун 
инсониятни ўйлантираётган сиёсий, ижтимоий 
ва мафкуравий таҳдидларнинг кўлами ва таъ-
сир доираси ҳудуд ва миллат танламаслиги 

билан ажралиб туради. Мазкур хавф-хатарлар 
биринчи галда ёшларни ўз гирдобига тортаёт-
гани, айниқса, ташвишлидир. Бундай вазиятда 
ёшларнинг ахлоқий тарбиясини ўнглаш орқали 
маънавий таназзулнинг олдини олиш мумкин.

Таниқли француз мутафаккири Жан Жак 
Руссо “Саховатнинг энг буюги – Ватанга бўлган 
муҳаббатдир”, деган эди. Ватанни чин дилдан 
севиш, унинг буюклигини тўлиқ идрок этиш 
учун инсон маънавий жиҳатдан баркамол бўли-
ши лозим. Айнан шунинг учун ҳам юртимизда 
ёшларни ватанпарварлик ва маънавий-ахлоқий 
қадриятлар руҳида тарбиялаш ва уларнинг 
фуқаролик позициясини мустаҳкамлашга усту-
вор аҳамият қаратилмоқда. Ҳамма гап ушбу 
ҳаётий тамойилнинг тизимли равишда амалга 
оширилишига боғлиқ. Бу ишлар миллий ўзлиги-
мизга таянган ҳолда, Ўзбекистонда юз бераёт-
ган ижтимоий-сиёсий ўзгаришлар ҳамда жаҳон-
даги илғор тажрибалар билан уйғун равишда 
олиб борилса, натижаси яхши бўлиши мумкин. 

Маълумки, бугунги ёшлар таълим ва ахбо-
рот олишнинг энг замонавий имкониятларидан 
фойдаланмоқда. Бироқ танганинг орқа томони 
бўлганидек, бундай шароитда уларнинг турли 
хил бегона ғоялар таъсирига тушиб қолиши 
эҳтимоли юқори эканини ҳам инкор қилиб бўл-
майди. Чунки бундай зарарли тушунчалар гло-
бал ахборот-коммуникация тармоқлари орқали 
оммавий онгга кучли ахборий ва руҳий босим 
ўтказмоқда. Бу шароитда фарзандларимизда 
турли манбалар орқали узатилаётган ахборот-
ларнинг асл моҳиятини анг лаш ва тегишли ху-
лосалар чиқариш кўникмасини шакллантириш 
бирламчи вазифа ҳисобланади. 

Ўзбекистон аҳолисининг 60 фоизини бола-
лар ва 30 ёшгача бўлган йигит-қизлар ташкил 
қилади. Албатта, бу жуда катта куч. Хусусан, 
уларнинг сиё сий-ижтимоий жараёнларга 
адекват муносабатини шакллантириш жуда 
муҳим. Яқинда ҳудудларда истиқомат қилаёт-
ган ёшлар ўртасида юртга муҳаббат, миллат 
манфаатларини ҳимоя қилиш, маънавий дунё-
қараш, замонавий таълим-тарбия, хорижда 
ўқиш, ишлаш ва яшаш масалалари бўйича 
ўтказилган ижтимоий сўровномалар бу бора-
даги мавжуд ҳолат ҳақида муайян хулосалар 
чиқариш имконини беради. Таҳлилларга кўра, 
кўпчилик ёшлар мамлакатимизда яшаб, ўз 
мақсадларига эришишнинг ижобий ва муам-
моли жиҳатларини кўрсатиш билан бир қатор-
да, хорижга чиқишнинг афзалликларини ҳам 
баён қилишган. Аниқроқ айтганда, уларнинг 
акса риятида маънавий камолот ва ватанпар-
варлик туйғулари етарлича шаклланмаган. 
Бундай йигит-қизларнинг ўзга халқларнинг 
ҳаёт тарзига ҳавас қилиши, чет давлатларда-
ги реал вазиятдан бехабарлиги, миллий ғурур, 
азалий анъана ва қадриятларимиз ҳақидаги 
тасаввури анча юзаки экани аён бўлди.

Катта ҳаётга кириб келаётган баъзи ёшлар-
нинг дунёқарашида “оммавий маданият” ва 
ижтимоий тармоқларнинг салбий таъсири яққол 
сезилади. Моддиятни маънавиятдан устун қў-
йиш ҳолати ҳам жиддий муаммо ҳисобланади. 
Чунки бу ҳол таълим ва тарбиянинг самарадор-
лигига, миллат ва жамиятнинг узвий ривожла-
нишига тўсиқ бўлиши мумкин. Эртанги кунимиз 
эгаларининг онги ва қалбида соғлом маънавий 
дунёқарашни шакллантирмасдан туриб, мута-

раққий жамият барпо этиш имконсиздир.  
Демак, бугун ёшларни маънавий-ахлоқий 

қад риятлар, ватанпарварлик руҳида тарбиялаш 
барчанинг – давлат, миллат, жамият, маҳалла-
нинг умумий вазифасига айланмоғи керак. Шу 
орқали уларда юртимиз равнақи, хавфсизлиги 
ва барқарорлигини таъминлаш борасида шах-
сий масъулият ҳиссини шакллантириш лозим. 
Бу жараёнда йигит-қизларимизнинг Ўзбекистон 
ривожига хизмат қиладиган ғоя ва ташаббусла-
ри, инновацион ёндашувлари ҳамда таклифла-
рига эътибор қаратиб, уларни қўллаб-қувват-
лашнинг аҳамияти беқиёс.  

Аввало, ёшларни ватанпарвар инсонлар си-
фатида камол топтириш, уларда соғлом дунё-
қарашни шакллантириш, миллий ғурур, халқ 
манфаатларини ҳимоя қилиш туйғуларини 
кучайтиришни умуммиллий ҳаракатга айлан-
тириш лозим. Умумтаълим муассасалари ва 
маънавият масканларининг бу борадаги фао-
лиятини мувофиқлаштирувчи ягона ҳуқуқий 
база яратиш зарур. Шунингдек, ёшларни ана 
шундай руҳда тарбиялашга масъул бўлган ма-
лакали кадрларни тайёрлаш ва уларнинг дои-
мий малакасини ошириб бориш имконини бе-
радиган самарали тизим яратиш керак. Таълим 
муассасалари, маънавият марказлари, давлат 
ва жамоат ташкилотларининг моддий-техника 
базасини замонавий талаб ва стандартлар асо-
сида шакллантиришнинг ҳам аҳамияти беқиёс.

Ўз навбатида, ватанпарварлик тарбиясига 
оид инновацион ёндашувлар, илғор ўқув-ус-
лубий қўлланма ва ишланмалар, адабиётлар 
ҳамда ахборот-коммуникация технологиялари-
га асосланган тарғибот материаллари, доимий 
янгилаб бориладиган интернет контентларини 
яратишга ҳам жиддий аҳамият қаратилиши 
зарур. Замонавий медиа майдонида азалий 
қадриятларимиз, илмий-маърифий меросимиз 
намуналари ҳамда миллий маънавиятимиз 
ютуқларини кенг ёритиб бориш ҳам ижобий на-
тижалар бериши, шубҳасиз.

Ёшларда мустақил фикрлаш, масъулият, 
бағрикенглик, тадбиркорлик, барча соҳаларда 
инновацион ёндашувга интилиш, меҳнатсевар-
лик сингари кўникмаларни шакллантиришнинг 
илмий асосланган индикаторларини ишлаб 
чиқиш ҳақида ҳам жиддий бош қотириш лозим. 
Улар онгида юртимизда кечаётган ислоҳотлар-
га дахлдорлик, давлат рамзлари, буюк тарихий 
шахслар ва замон қаҳрамони каби ижтимоий 

атрибутларга нисбатан юксак эҳтиром ҳиссини 
шакллантириш ҳам ватанпарварлик тарбия-
сининг энг муҳим жиҳатлари сирасига киради. 
Шунингдек, хотин-қизлар, уюшмаган ёшлар, хо-
риждаги ватандошлар, иқтидорли йигит-қизлар 
билан ишлашда энг таъсирчан, самарали усул-
лардан унумли фойдаланиш жоиз.  

Ёшларни ватанпарварлик руҳида тарбиялаш 
бўйича самарали тизимни йўлга қўйиш давлат 
ва жамият барқарорлиги ва миллий хавфсиз-
ликнинг муҳим шартларидан ҳисобланади. Бир 
сўз билан айтганда, киндик қони томган муқад-
дас заминни чин дилдан севадиган, ҳар қандай 
вазиятда ҳам уни кўз қорачиғидек асраб-авай-
лашга тайёр бўлган авлодни вояга етказиш 
барчамиздан жуда катта масъулият ва сафар-
барликни тақозо қилади.

Бундай вазифаларни амалга ошириш орқа-
ли билимдон ва шижоатли авлодни тарбиялаш 
мумкин, келгусида уларнинг инновацион ғоя-
ларини давлат ва жамият бошқарувининг тур-
ли соҳаларига жорий қилиш имконияти пайдо 
бўлади.  Шунингдек, ватанпарварлик тарбияси 
бўйича илғор хорижий тажрибаларни ўрганиш 
мақсадида чет давлатлардаги тегишли муас-
саса ва уюшмалар, халқаро ақл марказлари 
билан ҳамкорликларни йўлга қўйиш ҳам яхши 
самара бериши шубҳасиз.  

Атоқли маърифатпарвар аллома Абду рауф 
Фитратнинг “Бу дунё – кураш майдонидир. Бу 
курашнинг қуроли соғлом жисму тан, ўткир 
ақл ва яхши хулқдир”, деган ибратли сўзлари 
бугунги кун воқелигига ҳам тўлиқ мос келади. 
Айни вақтда Янги Ўзбекистонни барпо этиш 
учун чуқур билим ва малакага эга, ахлоқан етук 
ёшларга эҳ тиёж жуда юқори. Зотан, ёшлик-
ни шиддат билан оқаётган тизгинсиз дарёга 
қиёс лаш мумкин. У ўз ҳолига ташлаб қўйилса, 
ўзанидан тошиб чиқиб, атроф-жавонибни вай-
рон қилиши, агар тўғри йўналтирилса, борган 
жойини обод этиб, боғу бўс тонга айлантириши 
мумкин. Шу маънода, юксак маънавий-ахлоқий 
фазилатлар соҳиби бўлган чинакам ватанпар-
вар ёшларни камол топтиришнинг аҳамияти 
беқиёсдир. 

Сарваржон ҒАФУРОВ,
Ижтимоий-маънавий тадқиқотлар

институти бўлим бошлиғи,
сиёсий фанлар доктори, 

профессор

БАХТ ЭЛ БИЛАН БИРГА ТЎКИС

Бошланиши 1-саҳифада.

МУЛОҲАЗА

Ҳозир ер юзида кучли мафкуравий зид-
диятлар ва маданиятлараро тўқнашувлар 
юз бераётгани ҳеч кимга сир эмас. Глобал-
лашув даврида деярли барча мамлакатлар 
мафкуравий, ижтимоий таҳдидлар боси-
мини ҳис қилмоқда. Бугунги кун воқелиги 
келажакда инсоният дуч келиши мумкин 
бўлган мураккаб ижтимоий ва мафкуравий 
муаммоларнинг дебочаси бўлиши мумкин-
лиги тобора аён бўлиб бормоқда. Шундай 
мураккаб шароитда мафкуравий ва ғоявий 
таҳдидларга қарши маънавий иммуни-
тетни мустаҳкамлаш вояга етаётган ёш 
авлод вакилларининг эртага барқарор ва 
хавфсиз жамиятда яшашининг энг муҳим 
кафолати бўлиб қолмоқда. 

Бахт ва баҳорнинг доно куйчиси, улуғ 
устозимиз Ошиқ Аёз – Ибройим Юсупов 
ҳақиқатан ҳам беназир шоир эди. Устоз 
ўзининг илк шеърий тўпламини бежиз 
“Бахт лирикаси” (1955) деб атамаган. Чун-
ки ўша дамларда заҳматкаш халқимизнинг 
ёруғ кунларга бўлган умидлари куртак ёза 
бошлаган эди. Бахтга бўлган интилиш қо-
рақалпоқнинг уч улуғ куйчиси – Кунхўжа, 
Ажиниёз, Бердақ лирикасининг қаймоғи 
эди. Бу анъанани шоирнинг замондош 
устозлари Аббоз Добилов, Содиқ Нурим-
бетовлар изчил давом эттираётган эдилар. 
Ошиқ Аёз улардан ибрат олиб, кўплаб халқ-
чил шеърлар ёзди. Замонавий қорақалпоқ 
поэзиясида ёрқин саҳифа очган “Кунчиқар 
йўловчисига”(1959) тўплами бунга тўла да-
лил бўла олади. 1960 йили шоир шеърла-
ридан бир қанчаси ўзбек тилига таржима 
қилиниб, “Булоқлар қайнайди” номи билан 
нозик дидли ўқирманларга етиб борди. 
1962 йили таржималар янада тўлдирилиб, 
“Олтин қирғоқ” номи билан нашр этилди. Бу 
китобларни ўқиган академик Ғафур Ғулом 
навқирон ижодкорни қизғин қутлаб:

– Кўнгилда сен тараннум этган жойлар-
ни кўриш истаги пайдо бўлди! – деган экан. 
Шоир улуғ устозни Нукусга таклиф қилиб, 
аэропортда оқсоқол адиблар Содиқ Ну-
римбетов, Жўлмирза Оймирзаевлар билан 
бирга кутиб олади. Миллий анъаналарга 
кўра меҳмон қилади. Аэропортда куза-
таётганида академик шоир шу ердаги китоб 
дўконидан Ҳ.Ҳ.Ниёзий куллиётини харид 
қилиб:

– “Сенга Ҳамза китобини тортиқ қилай, 
Мен – Ғафурмен, сен – Ибрай!” деб дастхат 
ёзиб беради. Самолётларга қараб:

– Булар узоқ-узоқларга уча олади. Бироқ 
сенинг китобларинг улардан ҳам олисларга 
парвоз қилсин! – деб дуо беради.

Академик шоир ҳақ экан: шоир шеърла-
ри “Меридианы сердца” номи билан рус, 
“Тала қыялдары” номи билан қирғиз, “Эрик-
лер гулленде” номи билан туркман китоб-

хонларига тортиқ қилинди. Асарлари бошқа 
қитъаларда ҳам босилди. Шоир А.Навоий, 
А.Пушкин, У.Шекспир, Т.Шевченко, Абай, 
А.Тўқай асарларини ўз она тилига маҳорат 
билан таржима қилди.

Шоир шеърлари халқ тили ва халқ дили 
билан бир:
Кийиклар сув ичар сойдан,
Ғоз, ўрдак кўлдан сув ичар.
Одамнинг-чи, кўнгли қайдан,
Кўнгил кўнгилдан сув ичар...
Ҳа, “Кўнгил кўнгилдан сув ичар”(1971) 

тўплами шоир ижодида янги бекат бўл-
ди. “Беклигингни бузма сен”(1995), “Ҳаёт, 

сенга ошиқман”(1999), “Ҳар кимнинг ўз 
замони бор”(2004) шеърий тўпламлари, 
“Саҳро орзулари”(1966), “Тўмарис”(1974) 
достонлари, “Умрбек лаққи”(1966), “Ман-
гу булоқ”(1986) драмалари (китоблари ва 
асарларининг бир қисминигина санаб ўт-
дик)  ҳақида ҳам шундай дея оламиз. Улар 
ҳозирги замон қорақалпоқ адабиётининг 
олтин хазинасидан ўрин олди. Ўзбек ти-
лида чоп этилган “Саҳро орзулари”(1967), 
“Чўл тўрғайи”(1972) “Раҳмат, сенга замо-
ним”(1979), “Қоратол”(1988) китоблари 
миллионлаб шеър мухлислари меҳрини 
қозонди.

Кўп йиллар давомида атоқли шоир би-
лан бир китобхон, навқирон замондош 
мақомида мулоқот қилиб келдик. Унинг 
яқин дўстларини танидик. Ибройим оға ўн-
лаб ҳамкасблари билан биродар эди. Аммо 
у замонамизнинг энг забардаст сўз заргар-
ларидан Қайсин Қулиев, Мустай Карим, 
Довуд Қўғултинов, Расул Ҳамзатов, Чингиз 
Айтматов билан узоқ йиллар ижодий дав-
ра тузди. Бу даврада вақти-вақти билан 
Қолтой Муҳаммаджонов, Михаил Дудин, 
Шукрулло, Суюнбой Эралиев, Одил Ёқу-
бов, Алим Кешоков, Эркин Воҳидов, Ўлжас 
Сулаймонов, Абдулла Орипов ҳам ишти-
рок этарди. Ибройим оға орқали улуғ Расул 
Ҳамзатов билан танишдик. Шу боис яқинда 
ўзбек ва рус тилларида “Доғистон дониш-
манди. Дагестанский мудрец” китобини 
чиқардик. Уларнинг дўстлиги метиндан ҳам 
мустаҳкам эди.

Энг яқин дўсти Расул Ҳамзатов оламдан 
ўтганида дунё кўзларига тор бўлиб қолди:
Кавказнинг энг баланд чўққилари ҳам
Пасайиб қолгандек бугун қарасанг.
Патиматсиз қолган бу ёлғончини
Энди сен ҳам ташлаб кетиб борасан...
Улар қирқ йил мобайнида орадан қил 

ўтмас дўст бўлишди. Улар Ошиқ Аёзнинг 
ўз ибораси билан айтсак, “инсоният ор-но-
мусининг жарчилари” эдилар. Ибройим 
устоз бутун вужуди билан ижодга берил-
ди. Биринчи қорақалпоқ балетига либретто 
битди. Энг муҳими Ўзбекистонга ўнг қўли-
ни узатган, бу бирдамликдан бахту иқбол 
топ ган Қорақалпоғистон мадҳияси матни-
ни ёзди, халқ қалбига ҳамоҳанг сўзлардан 
маржондек терди:
Жайҳун жағасинда ўсган бойтерак,
Тупи бир, шохлари минг бўлур демак.
Сен шундай сояли, қуёшли элсан,
Тинчлик ва иқбол сендаги тилак...

Марказий Осиёнинг энг иқтидорли 
бастакорларидан бири, Ўзбекистон Рес-
публикаси санъат арбоби Нажиматдин 
Муҳамметдиновнинг мафтункор мусиқаси 
мадҳияга узукка қўйилган зумрад қошдек 
ярашди. Шоир ижоди ҳақида академиклар-
дан М.Нурмуҳаммедов, М.Қўш    чонов, Ж.
Бозорбоев, таниқли мунаққид, Ўзбекистон 
Қаҳрамони И.Ғафуров, фан докторлари ва 
номзодларидан С.Аҳмедов, К.Қурамбоев, 
С.Баҳодирова, К.Алламбергенов, Т.Мам-
бетниёзов, З.Бекбергенова ва бошқалар 
мағзи тўқ мақолалар ёздилар. Биз ўзбек 
тилида “Менинг йигит вақтим, сенинг 
қиз вақтинг”, “Саҳро сўфитўрғайи” ном-
ли икки китобини чоп эттирдик. Устозга 
ҳаётлиги чоғида берган ваъдамизнинг 
устидан чиқдик.
Умр қисқа, манзил узоқ,
Йиллар биздан кетар йироқ.
Мангу қўшиқ каби янгроқ,
Эсар Жайҳун шамоллари...
Ибройим оға оламдан ўтганида унинг 

тобути тепасида тенгдоши, яна бир улуғ 
устозимиз Тўлепберген Қаипбергенов “Жон 
дўстимдан айрилдим” деб фарёд чекди. Бу 
икки улуғ сўз санъаткори энг аввало халқлар 
орасидаги биродарликни мустаҳкамловчи 
олтин кўприк бўлдилар. Бунинг ажри ҳам 
бор экан: икковининг ҳам асарлари Янги 
Ўзбекистонда чоп этилган “Туркий адабиёт-
лар дурдоналари” антологиясига алоҳида 
жилдлар сифатида кирди. Бугунги жаҳон 
адабиётида уларнинг ўз ёрқин саҳифала-
ри борлигига шак-шубҳа йўқ. Туғишганлик 
туйғуси, юртга эҳтиром, инсонга меҳр Ошиқ 
Аёз – Ибройим Юсупов ижодининг қаймоғи 
эди:
Эрк қуёши очгандир юз,
Бахтимизни қилиб кўз-кўз,
Ичи куйган яласин туз,
Умримиздир боғу бўстон,
Соғ бўл, онам Ўзбекистон!

Янгибой ҚЎЧҚОРОВ,
Ўзбекистонда хизмат кўрсатган 

маданият ходими

ЗАБАРДАСТ СЎЗ ЗАРГАРИ
Бошланиши 1-саҳифада.

МЕНИНГ ЙИГИТ ВАҚТИМ, МЕНИНГ ЙИГИТ ВАҚТИМ, 
СЕНИНГ ҚИЗ ВАҚТИНГСЕНИНГ ҚИЗ ВАҚТИНГ

Б…гаБ…га
ТошДУ десам, дарҳол тушади эсга,ТошДУ десам, дарҳол тушади эсга,
Менинг йигит вақтим, сенинг қиз вақтинг.Менинг йигит вақтим, сенинг қиз вақтинг.
Тўғри самолётдан тушдим-да, кечдаТўғри самолётдан тушдим-да, кечда
Ётоқ жойингизнинг эшигин қоқдим.Ётоқ жойингизнинг эшигин қоқдим.

Нукусда эканда сен мени кунда,Нукусда эканда сен мени кунда,
Ҳатто соат сайин соғинар эдинг.Ҳатто соат сайин соғинар эдинг.
Бу гал сен кўрдингу мени Тошкентда,Бу гал сен кўрдингу мени Тошкентда,
Маъюс мийиқ тортиб “сенмисан”, дединг.Маъюс мийиқ тортиб “сенмисан”, дединг.

Гулшанда очилган бир тоза гулдай,Гулшанда очилган бир тоза гулдай,
Чиройингга чирой қўшган экансан.Чиройингга чирой қўшган экансан.
Қувончимни қай тарз айтишни билмай,Қувончимни қай тарз айтишни билмай,
Ютиниб, термулиб боқар эдим ман.Ютиниб, термулиб боқар эдим ман.

Кетдик қўл ушлашиб кўчани бўйлаб,Кетдик қўл ушлашиб кўчани бўйлаб,
Унсиз келаяпмиз. Эснаб қўясан.Унсиз келаяпмиз. Эснаб қўясан.
“Жоним, айтгил, келаяпсан не ўйлаб?“Жоним, айтгил, келаяпсан не ўйлаб?
Эрта учрашамиз қаерда, қачон?!”Эрта учрашамиз қаерда, қачон?!”

“Эрта қўлим тегмас… Имтиҳоним бор…”,“Эрта қўлим тегмас… Имтиҳоним бор…”,
Дединг ўйнаб йўғон бураминг билан.Дединг ўйнаб йўғон бураминг билан.
Навоий театри халқ билан бисёр,Навоий театри халқ билан бисёр,
Сен киргач у буткул яшнаб кетди шаън.Сен киргач у буткул яшнаб кетди шаън.

Зар кўйлак чўғ сочиб ёнар устингда,Зар кўйлак чўғ сочиб ёнар устингда,
Сен айтдинг “Афв эт, тобим йўқ”, дединг.Сен айтдинг “Афв эт, тобим йўқ”, дединг.
Ва мармар зинадан эпчил тушдинг-да,Ва мармар зинадан эпчил тушдинг-да,
Кетдинг… Мен сен учун бегона эдим.Кетдинг… Мен сен учун бегона эдим.

Сўнгги “Казбек”имни тутатиб олиб,Сўнгги “Казбек”имни тутатиб олиб,
Узоқ тентирадим анҳор бўйида.Узоқ тентирадим анҳор бўйида.
Мажнунтол шохларин сувларга солиб,Мажнунтол шохларин сувларга солиб,
Сенинг сочларингни солар ўйимга…Сенинг сочларингни солар ўйимга…

ТошДУ десам, ҳамон тушади эсга,ТошДУ десам, ҳамон тушади эсга,
Менинг йигит вақтим, сенинг қиз вақтинг…Менинг йигит вақтим, сенинг қиз вақтинг…
Сенга яна қайтиб озор бермасга,Сенга яна қайтиб озор бермасга,
Бел боғлаб, жонимни ўтларга ёқдим.Бел боғлаб, жонимни ўтларга ёқдим.

Очиқ деразалар имларди “кел” деб,Очиқ деразалар имларди “кел” деб,
Боғлар дерди “қайғу чекма, йигитим”.Боғлар дерди “қайғу чекма, йигитим”.
Юракни тирнарди “Тановар” йиғлаб,Юракни тирнарди “Тановар” йиғлаб,
Шамоллар изғирди хазонни титиб…Шамоллар изғирди хазонни титиб…

Энди мен Тошкентга борганда доим,Энди мен Тошкентга борганда доим,
Сенга кўринмасга тиришар эдим.Сенга кўринмасга тиришар эдим.
Бир куни дуч келдик, ногоҳ мулойим,Бир куни дуч келдик, ногоҳ мулойим,
“Ростдан бу сенмисан, сенмисан”, дединг.“Ростдан бу сенмисан, сенмисан”, дединг.

Айни саҳар чоғда очилган гулдек,Айни саҳар чоғда очилган гулдек,
Қиз бўлиб журъатга тўлган экансан.Қиз бўлиб журъатга тўлган экансан.
Ҳинд қўлига тушган асранди филдек,Ҳинд қўлига тушган асранди филдек,
Унсиз етагингда кетавердим ман.Унсиз етагингда кетавердим ман.

Товусдай товланган ўзбек қизлари,Товусдай товланган ўзбек қизлари,
Дўстлик эҳтиромин кўрсатиб шу онДўстлик эҳтиромин кўрсатиб шу он
Эски дўстларимдек кулишиб бари,Эски дўстларимдек кулишиб бари,
Ёзди олдимга талабалик дастурхон.Ёзди олдимга талабалик дастурхон.

ТошДУ – билим боғи, ёшлар дўстлиги,ТошДУ – билим боғи, ёшлар дўстлиги,
Қанча кўнгилларга нур берар ёғдунг!Қанча кўнгилларга нур берар ёғдунг!
ТошДУ минг-минг қиз, йигитлар ёшлиги,ТошДУ минг-минг қиз, йигитлар ёшлиги,
Менинг йигит вақтим, сенинг қиз вақтинг…Менинг йигит вақтим, сенинг қиз вақтинг…

ҚОРАҚАЛПОҚНИ КЎП ҚОРАҚАЛПОҚНИ КЎП 
МАҚТАМА КЎЗИМЧАМАҚТАМА КЎЗИМЧА

Бир халқ кўрдим, юрагиБир халқ кўрдим, юраги
қовурғасидан кўринар.қовурғасидан кўринар.

Михаил ЛуконинМихаил Луконин

Қорақалпоқни кўп мақтама кўзимча,Қорақалпоқни кўп мақтама кўзимча,
Қармоққа тез тушадиган балиқман.Қармоққа тез тушадиган балиқман.
Ҳар кимнинг бор ожиз жойи ўзича,Ҳар кимнинг бор ожиз жойи ўзича,
Чўртанимдай сал анқовроқ халқман.Чўртанимдай сал анқовроқ халқман.

Бу кишини кўзга мақташдан кўра,Бу кишини кўзга мақташдан кўра,
Яхшиси сўк, топиб нафли нуқсонин.Яхшиси сўк, топиб нафли нуқсонин.
“Қорақалпоқ яхши халқ-да!” деганда,“Қорақалпоқ яхши халқ-да!” деганда,
Бобом ечиб бериб кетган чакмонин.Бобом ечиб бериб кетган чакмонин.

Ёлғиз отин сўйиб бериб қўноққа,Ёлғиз отин сўйиб бериб қўноққа,
Яёв қолиб бу эл талай бўлган зор.Яёв қолиб бу эл талай бўлган зор.
Шуни айтиб агар яна мақтасанг,Шуни айтиб агар яна мақтасанг,
Мурувватлар қилиб ташлар устувор.Мурувватлар қилиб ташлар устувор.

Беклиги кўп жўшиб кетса бу миллат,Беклиги кўп жўшиб кетса бу миллат,
Достонларни тўқир гўё матодан.Достонларни тўқир гўё матодан.
Барча халқни қорақалпоқдан чиқазиб,Барча халқни қорақалпоқдан чиқазиб,
Ўз тарихин бошлар Одам Атодан!Ўз тарихин бошлар Одам Атодан!

Меҳнат деса енг шимарган полвондай,Меҳнат деса енг шимарган полвондай,
Аравада тоғ келтир де, келтирар.Аравада тоғ келтир де, келтирар.
Дўстлик деса, юлдуз топиб олгандай,Дўстлик деса, юлдуз топиб олгандай,
Оқ кўкрагин эзгуликка тўлдирар.Оқ кўкрагин эзгуликка тўлдирар.

Ёмон кўрса, “сени ёмон кўрдим!” деб,Ёмон кўрса, “сени ёмон кўрдим!” деб,
То ўзингга айтмагунча тинмайди.То ўзингга айтмагунча тинмайди.
Бир пул топса, “мана, мен бой бўлдим” деб,Бир пул топса, “мана, мен бой бўлдим” деб,
Барин юмшаб қайтмагунча тинмайди.Барин юмшаб қайтмагунча тинмайди.

Шумлик қилса сир олдирар боладай,Шумлик қилса сир олдирар боладай,
Кўнгилчанлик, бўшлигига куяман.Кўнгилчанлик, бўшлигига куяман.
Лекин унинг поёни йўқ даладай,Лекин унинг поёни йўқ даладай,
Азаматлик кенг феълини суяман.Азаматлик кенг феълини суяман.

Тойин мақтаб, отин минсанг синамас,Тойин мақтаб, отин минсанг синамас,
Мен бу элнинг хуш хулқига бергум тан.Мен бу элнинг хуш хулқига бергум тан.
Менинг қалбим Жайҳун билан ҳамнафас,Менинг қалбим Жайҳун билан ҳамнафас,
Сал нарсага жўшадиган халқман.Сал нарсага жўшадиган халқман.

Яхши сўз жон озиғидир, нақл бор,Яхши сўз жон озиғидир, нақл бор,
Хушомадга ҳар ким ҳавас ўзича.Хушомадга ҳар ким ҳавас ўзича.
Шундаям, бир ўтинчим бор, одамлар:Шундаям, бир ўтинчим бор, одамлар:
Қорақалпоқни кўп мақтаманг кўзимча.Қорақалпоқни кўп мақтаманг кўзимча.

НАВОИЙГАНАВОИЙГА
Сен армонсан чўлга битган боғ бўлиб, Сен армонсан чўлга битган боғ бўлиб, 
Сояли, мевали бир дарахт бўлиб, Сояли, мевали бир дарахт бўлиб, 
Замонлар довули чайқаган сайин Замонлар довули чайқаган сайин 
Жамолинг қулф урган зарварақ бўлиб. Жамолинг қулф урган зарварақ бўлиб. 

Етти иқлим гузарида бир гумбаз Етти иқлим гузарида бир гумбаз 
Даврларнинг офатидан йироқ бўлиб –Даврларнинг офатидан йироқ бўлиб –
Ул турар. Ўтар такаббур подшолар Ул турар. Ўтар такаббур подшолар 
Дунёга яхши-ёмон қўноқ бўлиб. Дунёга яхши-ёмон қўноқ бўлиб. 

Гўзаллик иқлимин этдинг нурафшон, Гўзаллик иқлимин этдинг нурафшон, 
Зулматда порлаган шамчироқ бўлиб. Зулматда порлаган шамчироқ бўлиб. 
Авлодлар ҳурматинг бажо келтирур, Авлодлар ҳурматинг бажо келтирур, 
Сени эслаб юрар вақтичоғ бўлиб. Сени эслаб юрар вақтичоғ бўлиб. 

Саҳро гулларини сочай пойингга, Саҳро гулларини сочай пойингга, 
Навоийни суйган қорақалпоқ бўлиб, Навоийни суйган қорақалпоқ бўлиб, 
Ибройим дер: улуғ руҳинг олдида Ибройим дер: улуғ руҳинг олдида 
Бош эгайин шогирдинг Бердақ бўлиб.Бош эгайин шогирдинг Бердақ бўлиб.

МАХТУМҚУЛИГАМАХТУМҚУЛИГА
Эл ҳосил молига бозор тополмай, Эл ҳосил молига бозор тополмай, 
Чўлда кўчган карвонмисан, несан сен? Чўлда кўчган карвонмисан, несан сен? 
Кўкракда ғам бўлиб, сиртга чиқолмай, Кўкракда ғам бўлиб, сиртга чиқолмай, 
Ичда кетган армонмисан, несан сен?Ичда кетган армонмисан, несан сен?

Селлар қутурмаса Атракда сойда, Селлар қутурмаса Атракда сойда, 
“Қут қочди” деб Геркез  қочар ул жойдан. “Қут қочди” деб Геркез  қочар ул жойдан. 
Чопилмаган қилич, мардга зор майдон, Чопилмаган қилич, мардга зор майдон, 
Сурилмаган давронмисан, несан сен?Сурилмаган давронмисан, несан сен?

Яшмоқ  тишлаб, гулёқалар тоқиниб, Яшмоқ  тишлаб, гулёқалар тоқиниб, 
Оқ юзингга қора рўмол ёпилиб, Оқ юзингга қора рўмол ёпилиб, 
Айрилиқдан бағри ўтда ёқилиб, Айрилиқдан бағри ўтда ёқилиб, 
Йиғлаб кетган жононмисан, несан сен?Йиғлаб кетган жононмисан, несан сен?

Заргарсиз зармисан, боғбонсиз бўстон, Заргарсиз зармисан, боғбонсиз бўстон, 
Қаламсиз юракка битилган достон, Қаламсиз юракка битилган достон, 
Чўлда Ғариб Шоҳсанамга қовушган, Чўлда Ғариб Шоҳсанамга қовушган, 
Гўзал кўшки айвонмисан, несан сен?Гўзал кўшки айвонмисан, несан сен?

Гўзал моҳир уста тўқиган ғоли , Гўзал моҳир уста тўқиган ғоли , 
Сотиб ола билмас дунёнинг моли. Сотиб ола билмас дунёнинг моли. 
Вақти келиб ўнгдан эсмай шамоли, Вақти келиб ўнгдан эсмай шамоли, 
Соврилмаган хирмонмисан, несан сен?Соврилмаган хирмонмисан, несан сен?

Етти иқлим калитин зеҳнга солиб, Етти иқлим калитин зеҳнга солиб, 
Гул япроғин хазон аёзи қориб, Гул япроғин хазон аёзи қориб, 
Жоҳиллик дардига дармон ахтариб, Жоҳиллик дардига дармон ахтариб, 
Топмай кетган дономисан, несан сен?Топмай кетган дономисан, несан сен?

Шодмон даврон келиб, гуллаб диёринг, Шодмон даврон келиб, гуллаб диёринг, 
Зар заргарин топди, карвон бозорин.Зар заргарин топди, карвон бозорин.
Янги авлодларга тўлиб гузаринг, Янги авлодларга тўлиб гузаринг, 
Чечак отган бўстонмисан, несан сен?Чечак отган бўстонмисан, несан сен?

Ибройим дер: чин шоирлик йўлисан, Ибройим дер: чин шоирлик йўлисан, 
Сен одам кўнглининг сўлмас гулисан, Сен одам кўнглининг сўлмас гулисан, 
Қўшиқнинг тангриси Махтумқулисан, Қўшиқнинг тангриси Махтумқулисан, 
Тенг-тойи йўқ туркий забон чечансан . Тенг-тойи йўқ туркий забон чечансан . 

ВАТАНВАТАН
Сен, эй амри вожиб, олий ҳукмдор,Сен, эй амри вожиб, олий ҳукмдор,
Не қудратсан, қалбга ҳокимлик этган?Не қудратсан, қалбга ҳокимлик этган?
Биз тугул, не улуғ, доно шоирларБиз тугул, не улуғ, доно шоирлар
Сенинг таърифингни айтолмай кетган…Сенинг таърифингни айтолмай кетган…

Бағрингда қанча халқ – мардоналар бор,Бағрингда қанча халқ – мардоналар бор,
Улар ғурурини кўтаролмас тоғ.Улар ғурурини кўтаролмас тоғ.
Бироқ сенсиз улар – қанотсиз шунқор,Бироқ сенсиз улар – қанотсиз шунқор,
Қайноқ меҳри сенга бахшида ҳар чоғ.Қайноқ меҳри сенга бахшида ҳар чоғ.

Меҳнат ва ақлдан обрўси баланд,Меҳнат ва ақлдан обрўси баланд,
Улуғлар яшайди бағрингда омон.Улуғлар яшайди бағрингда омон.
Бирор номард сенга берар бўлса панд,Бирор номард сенга берар бўлса панд,
Чақирсанг, “лаббай” деб келар шу замон.Чақирсанг, “лаббай” деб келар шу замон.

Бири отдан тушиб, бири – тахтидан,Бири отдан тушиб, бири – тахтидан,
Гуноҳкор болангдай корингга ярар.Гуноҳкор болангдай корингга ярар.
“Ватан” деса олов тўсмас шахдидан,“Ватан” деса олов тўсмас шахдидан,
Ўққа киприк қоқмай типпа-тик қарар!Ўққа киприк қоқмай типпа-тик қарар!

CОҒИНИШCОҒИНИШ
Саҳар вақти чиқсам Маъшуқ тоғига,Саҳар вақти чиқсам Маъшуқ тоғига,
Шарқдан кулиб боқди Зуҳро юлдузи.Шарқдан кулиб боқди Зуҳро юлдузи.
Кумуш булоқларнинг шўх қайнаши ҳамКумуш булоқларнинг шўх қайнаши ҳам
Сени эсга солди, Амунинг қизи.Сени эсга солди, Амунинг қизи.

Тоғдан булутларни ҳайдаса шамол,Тоғдан булутларни ҳайдаса шамол,
Силкиб тургандайсан менга оқ рўмол,Силкиб тургандайсан менга оқ рўмол,
Сув ичишга келган елдек шўх маролСув ичишга келган елдек шўх марол
Сенга ўхшаб кетди, Амунинг қизи.Сенга ўхшаб кетди, Амунинг қизи.

Гўё чўнг Эльбрус осмонга теккан,Гўё чўнг Эльбрус осмонга теккан,
Булутлар маҳлиё, бошини эгган,Булутлар маҳлиё, бошини эгган,
Баҳор байрамида оқ кўйлак кийганБаҳор байрамида оқ кўйлак кийган
Пайтларинг ёд этдим Амунинг қизи.Пайтларинг ёд этдим Амунинг қизи.

Шамол шилдиратса толлар япроғин,Шамол шилдиратса толлар япроғин,
Сени келдими деб алдандим тағин,Сени келдими деб алдандим тағин,
Какликлар гурлашиб учгани сайинКакликлар гурлашиб учгани сайин
Хандангни эслатар, Амунинг қизи.Хандангни эслатар, Амунинг қизи.

Кўрсам жимирлаган сувларин сойнинг,Кўрсам жимирлаган сувларин сойнинг,
Тинглаб чўпон чалган шодон сурнайин,Тинглаб чўпон чалган шодон сурнайин,
Шунда бир сен бўлиб шодлигим, қайғум,Шунда бир сен бўлиб шодлигим, қайғум,
Кўз олдимда турдинг, Амунинг қизи.Кўз олдимда турдинг, Амунинг қизи.

Нарзан булоқлари қандайин шинам,Нарзан булоқлари қандайин шинам,
Сенинг кўнглинг янглиғ тиниқ ва кўркам,Сенинг кўнглинг янглиғ тиниқ ва кўркам,
Тоғлар уйғонади, қалбимда бир ғам –Тоғлар уйғонади, қалбимда бир ғам –
Орзуйим ўзингсан, Амунинг қизи.Орзуйим ўзингсан, Амунинг қизи.

Соғинчинг тугатди бор тоқатимни,Соғинчинг тугатди бор тоқатимни,
Тош устида турдим ўқиб хатингни,Тош устида турдим ўқиб хатингни,
Ёзсам ёш эманга ўйиб отингни,Ёзсам ёш эманга ўйиб отингни,
Тоғлар ёдлаб олди, Амунинг қизи.Тоғлар ёдлаб олди, Амунинг қизи.

Бештов жилваланиб турар қошимда,Бештов жилваланиб турар қошимда,
Булутлар ўрмалар харсанг тошида,Булутлар ўрмалар харсанг тошида,
Ҳар ким куяр бўлса севги ёшида,Ҳар ким куяр бўлса севги ёшида,
Мендек бўлиб куйсин, Амунинг қизи.Мендек бўлиб куйсин, Амунинг қизи.

ТУҒИШГАНЛИКТУҒИШГАНЛИК
Тарихларга гувоҳли сўз,Тарихларга гувоҳли сўз,
Ҳар бир дардга даволи сўз,Ҳар бир дардга даволи сўз,
Муқаддас сўз, дуоли сўз:Муқаддас сўз, дуоли сўз:
Туғишганлик, туғишганлик.Туғишганлик, туғишганлик.

Ор-номус, виждони шерик,Ор-номус, виждони шерик,
Моли билан жони шерик,Моли билан жони шерик,
Томирдаги қони шерик,Томирдаги қони шерик,
Қон-қардош сўз – туғишганлик.Қон-қардош сўз – туғишганлик.

Бир ўчоққа ўт ёқтирган,Бир ўчоққа ўт ёқтирган,
Бир яйловда мол боқтирган,Бир яйловда мол боқтирган,
Тўй-ҳашамда от чоптирган,Тўй-ҳашамда от чоптирган,
Ризқи йўлдош туғишганлик.Ризқи йўлдош туғишганлик.

Бир тандирга нон ёптирган,Бир тандирга нон ёптирган,
Зарур нарсангни топтирган,Зарур нарсангни топтирган,
Бевақт эшик қоқтирган,Бевақт эшик қоқтирган,
Туғишганлик, туғишганлик.Туғишганлик, туғишганлик.

Ўзбекни ўз оғам этган,Ўзбекни ўз оғам этган,
Улкан бахтни инъом этган,Улкан бахтни инъом этган,
Бир қозонда ош дамлатган,Бир қозонда ош дамлатган,
Меҳри иссиқ туғишганлик.Меҳри иссиқ туғишганлик.

Сувимни дарёдош этган,Сувимни дарёдош этган,
Элимни дўст-қардош этган,Элимни дўст-қардош этган,
Туркманга нағмадош этган,Туркманга нағмадош этган,
Хосиятли туғишганлик.Хосиятли туғишганлик.

Қозоқларга той сўйдирган,Қозоқларга той сўйдирган,
Қирғизларга қўй сўйдирган,Қирғизларга қўй сўйдирган,
Ўтов тиклаб, бош қўйдирган,Ўтов тиклаб, бош қўйдирган,
Ҳимматли сўз – туғишганлик.Ҳимматли сўз – туғишганлик.

Дарёни дарёга қўшган,Дарёни дарёга қўшган,
Фазоларнинг сирин очган,Фазоларнинг сирин очган,
Бир оиладек уюшган,Бир оиладек уюшган,
Мангу яша, туғишганлик.Мангу яша, туғишганлик.

ТОШҚИН БЎЛИБ ОҚИБ ЎТТОШҚИН БЎЛИБ ОҚИБ ЎТ
Замонанг бор, яйраб даврон сурмоққа,Замонанг бор, яйраб даврон сурмоққа,
Дарё бўлсанг, тошиб-тошиб оқиб ўт.Дарё бўлсанг, тошиб-тошиб оқиб ўт.
Елман десанг, шамолдай чоп тўрт ёққа,Елман десанг, шамолдай чоп тўрт ёққа,
Булут бўлсанг, кўнгилларга ёғиб ўт.Булут бўлсанг, кўнгилларга ёғиб ўт.

Гулман десанг, хумор боқтир кўзларни,Гулман десанг, хумор боқтир кўзларни,
Тилман десанг, маржондай тиз сўзларни.Тилман десанг, маржондай тиз сўзларни.
Қон-қардошдан бурма асло юзларни,Қон-қардошдан бурма асло юзларни,
Гоҳ-гоҳида эшигини қоқиб ўт.Гоҳ-гоҳида эшигини қоқиб ўт.

Ботир бўлсанг, арғумоқдай кўпик соч,Ботир бўлсанг, арғумоқдай кўпик соч,
Шунқор бўлсанг, ёзгин самода қулоч,Шунқор бўлсанг, ёзгин самода қулоч,
Кенг феъл бўлиб эл-юртингга қучоқ оч,Кенг феъл бўлиб эл-юртингга қучоқ оч,
Ҳаволанмай, сен мулойим боқиб ўт.Ҳаволанмай, сен мулойим боқиб ўт.

Вақт ғанимат, билгин олмосдан қиммат,Вақт ғанимат, билгин олмосдан қиммат,
Унутма, бу гаплар эмас беҳикмат,Унутма, бу гаплар эмас беҳикмат,
Эр йигитда бўлсин саховат, ҳиммат,Эр йигитда бўлсин саховат, ҳиммат,
Тоғлар оша чақмоқ бўлиб чақиб ўт.Тоғлар оша чақмоқ бўлиб чақиб ўт.

Ёшлик фасли ёзилмаган бир достон,Ёшлик фасли ёзилмаган бир достон,
Доғ тушмасин унга, авайла, инсон,Доғ тушмасин унга, авайла, инсон,
Яшаш Яратгандан бизгадир эҳсон,Яшаш Яратгандан бизгадир эҳсон,
Тириклик бир марта берилар фақат.Тириклик бир марта берилар фақат.

Ибройим ЮСУПОВ,
Ўзбекистон ҚаҳрамониЎЎЎзззззбббббееееееекккккккккккккккккииииииииииииииииии

БЕДОР ЎЙ 

Бугун миллий сериалчиликни ривож лантириш 
масаласи яна кун тартибига қайтди. “Чин сўз – 
мўътабар, яхши сўз – мухтасар”, дейди ҳазрат 
Алишер На воий. Аммо миллат маънавияти ва 
маърифатида тақдируламал аҳамият касб этган 
ушбу мавзу дўппини бир четга қўйиб, батаф-
силроқ мулоҳаза юритишни тақозо этади.

Дунёда сериал шунчаки эрмак, томоша, вақт-
ни ўтказиш воситаси эмас, балки кучли мафку-
равий қуролга айланган. Медиа олами шунча-
лик қудратга эга бўлиб боряптики, бирор бир 
медиамаҳсулотнинг оммалашуви, етти иқлимга 
тарқалиши учун гоҳида кўз очиб юмгунчалик 
фурсат кифоя қилмоқда. Айниқса, ижтимоий 
тармоқларда бошқаларнинг видеоси фонида 
фойдаланувчига ўз лавҳасини тайёрлашига им-
коният берувчи алгоритм сон-саноқсиз видео-
маҳсулотларнинг пайдо бўлишига олиб келяпти. 
Медиа орқали дунё аҳлининг юрак уришига қа-
дар назорат қилиш, замонавий тилда айтганда, 
трендлар орқали омма онгини манипуляция 
этиш мумкин бўлиб қолди. Яшин тезлигида, 
худди вирусдай тарқаладиган “челленж” ларга 
ёшлар тугул, катта авлоднинг ҳам кўзи ўрганди. 
Дунё аҳли қисқа видеолар – вайнларга муккаси-
дан кетган бўлса-да, сериаллар ҳам оммабоп,  
уларга қизиқиш сусайгани йўқ. 

“Ўзгаришлар шамоли эсганда нодон кимса 
девор қуради, оқил инсон эса тегирмон барпо 
этади”, дейди хитой ликлар. Биз ҳам ўзгаришлар 
шамолидан оқилона фойдаланмоғимиз лозим.

Бизнинг жамиятда ҳам сериалларга бўлган 
талаб асло камайгани йўқ. Ҳар бир оилада эр-
талабки ёки кечки таом вақтида сериал томоша 
қилиш одат тусига кирган. Гарчи смартфонлар 
навқирон авлодни телевизордан узоқлашти-
раётган бўлса-да, сериалсеварлар сафи у қа-
дар сийраклашгани йўқ.

Афсуски, мана шундай шароитда миллий 
сериалларимизнинг савияси мақтагулик эмас. 
Муҳтарам Президентимиз Маънавият ва маъ-
рифат кенгашининг ўтган йил декабрь ойида 
бўлиб ўтган кенгайтирилган йиғилишида бу бо-
рада ўз хавотирларини билдирди. Давлатимиз 
раҳбари миллий сериалларни ишлаб чиқариш 
бўйича мавжуд тизимни тубдан ислоҳ этиш, бу 
йўналишда ижодкорларимизни қўллаб-қувват-
лаш каби чоралар миллий сериалларимизни 
ғоявий-бадиий ва техник жиҳатдан жозибали, 
ҳамма қизиқиб кўрадиган даражага етказишга 
кўмак беришини қайд этди. Шу мақсадда Мил-
лий сериаллар ишлаб чиқариш концепциясини 
яратиш зарурлиги таъкидланди.

Сериаллар сифати борасидаги муаммолар-
дан хабардор соҳа мутахассислари бу ҳақда 
кўпдан буён бонг уриб келади. Мен ҳам бир муд-
дат ушбу соҳада ишлаганим боис уларнинг дар-

ду ҳасратини яхши тушунаман. Сифатли тасвир 
хамирдан қил суғургандек осонгина пайдо бўл-
майди. Айниқса, бугунги замонда бир дақиқалик 
медиамаҳсулот яратиш учун фалон пул кетиши 
сир эмас. “Янгамнинг ошини ширин қилган акам-
нинг масаллиғи бўлади”, деган гап бежиз ай-
тилмаган. Тан олиш лозимки, ҳозирги вазиятда 
сифатли сериаллар учун аксар телеканаллар-
нинг “чўнтаги”да етарли маблағ мавжуд эмас. 
Демак, бу муаммони ечиш учун катта бюджетга 
эга бўлиш ва аниқ бир механизмни жорий этиш 
керак. Маблағ масаласини-ку ҳал қилса бўлар, 
аммо пул топилган тақдирда ҳам янги ижодий 
қон зарур бўлади. Чунки айни пайтда сериал 
ишлаётган ижодкорлар янги даврга ҳамқадам 
ва ҳамнафас бўлмоқ учун кўп изланиши, талай 
довонлардан ошиши талаб этилади.   

Хориж сериаллари хусусида гап кетганда 
айрим зиёлиларимиз улардан бутунлай воз 
кечишни таклиф этади. Аммо бу кескин қадам 
қанчалик тўғри? Хориж сериалларининг барча-
си ҳам маънавий-ахлоқий мезонларимизга зид-
ми? Назаримда, сифат босқичига чиққунимизга 
қадар халқимиз менталитетига мос келадиган, 
сюжети ва ғоясида бузуқлик бўлмаган сара се-
риалларни таржима қилиш ва эфирга беришга 
эътибор қаратишимиз лозим. Чунки илм-фан 
каби санъат соҳасида ҳам маҳдудлик ҳеч қачон 
яхшиликка олиб келмайди.

Хорижий сериалларни телевидение эфири-
дан олиб ташлаш мақбул ечим эмаслигини яқин 
вақтларда интернет платформаларида шуҳрат 
қозонган “Қоғоз уй”, “Калмар ўйини”, “Уэнсдэй”, 
“Йигит сўзи” каби веб-сериаллар кўрсатиб бер-
ди. Сериалга бадиий кино, “арт ҳаус” мезон-
ларига кўра ёндашиш тўғри эмас.  Чунки жанр 
талабига кўра,  сериалнинг асосий вазифаси ба-
рибир томошабиннинг вақтини унумли ўтказиш, 
унинг кўнглини чоғ этиш, мазмунли истироҳат 
туҳфа қилишдан иборатдир.

Сериал кўриш – халқимизнинг севимли 
машғулотларидан. Ўзбекистонга дастлаб ўтган 
асрнинг 90-йилларида Лотин Америкаси сери-
аллари “импорт” қилина бошлаган. Ўша йилла-
ри телевидение орқали эфирга узатилган “Мо-
рена Клара” мамлакатимизда энг оммалашган 
дастлабки сериаллардан бири бўлди. Кейин-
чалик “Эсмеральда”, “Гваделупе” кўпчиликнинг 
хаё лини “ўғирлади”. Мексика сериаллари ҳами-
ша дунё бўйича юқори рейтингда турган. Тегир-
мон навбати билан деганларидек, кейинчалик 
корейс сериаллари ўзбек телеканалларини забт 
этди. Дастлаб замонавий, ишқ-муҳаббат можа-
роларига бағишланган “Қиш сонатаси”, “Қалбим 
чечаги”, “Ёз ифори”, “Куз эртаги” каби киномаҳ-
сулотлар намо йиш қилинган бўлса, кейин “Са-
рой жавоҳири”, “Денгиз ҳукмдори”, “Жумонг” 

каби тарихий мавзудаги сериаллар тилга туш-
ди. Шундан сўнг эфирларимизда турк сериал-
лари пайдо бўлди. Булар ҳам дастлаб анчайин 
маиший мавзудаги картиналар эди. “Қашқирлар 
макони” эса мислсиз даражада катта қизиқиш 
билан кўрилди. Яқин-яқингача ҳам хусусий теле-
каналларда асосан турк сериаллари намо йиш 
этиларди. Аммо интернетнинг кенг қулоч ёзгани 
боис сўнгги йилларда намойиш этилаётган се-
риалларнинг ҳеч бири аввалгиларидек омма-
лашгани йўқ. Чунки киномаҳсулот кўп, кўраман 
деган мардумга платформа ҳам, сериал ҳам 
бисёр.

Бундан ўн-ўн беш йил олдин сериал учун 
асосий платформа телевидение ҳисобланарди. 
Бугун эса бунинг учун алоҳида платформалар 
яратилган. Биргина “YouTube” тармоғига юзлаб 
ўзбек сериаллари жойланган. Кейинги вақтлар-
да веб-сериаллар оммалашиб бораётгани ҳам 
бу борадаги тенден цияларнинг ўзгараётганидан 

дарак беради. Бугун 15-20 дақиқага мўлжаллан-
ган 10 қисм атрофида ишланаётган веб-сериал-
лар бутун дунёда энг харидоргир ва томошабоп 
бўлиб турибди. Ўзбекистонда ҳам веб-сериал-
лар ишланяпти, аммо уларнинг аксари ҳозир-
ча ҳаваскорлик даражасида. Бу формат кинога 
анча яқин бўлгани, ижодкорлар учун тасвирга 
олиш нисбатан камхаржроқ экани, томошабин 
учун эса кўришга кўп вақт талаб этмаслиги каби 
омиллар сабабли тез оммалашмоқда. Демак, 
Миллий сериаллар ишлаб чиқариш концепция-
сида ҳам веб-сериалларга алоҳида ўрин ажра-
тиш мақсадга мувофиқдир.

Санъат ва саноат чегаралари қоришиб кетган 
бир даврда дунёдаги қатор давлатлар сериал 
ортидан каттагина даромад кўраётир. Улардан 
бири – Туркия. Статистикага қарайдиган бўлсак, 
ҳозирда Туркия телесериаллар экспорти бўйича 
Жанубий Корея, Мексика, Бразилия каби “эски 
гвардия”чиларни ортда қолдириб, АҚШ ва Буюк 
Британиядан кейин учинчи ўринни эгаллаган. 
Ҳаммаси 2011 йилда суратга олинган “Муҳта-
шам юз йил” сериалидан бош ланган. Тарихий 
мавзудаги картина нафақат дунё бўйлаб милли-
онлаб томошабинга эга бўлди, балки бошқа турк 
сериалларига ҳам йўл очиб берди. Таҳлилларга 
кўра, 2022 йилда Туркия миллий сериаллар экс-
портидан 600 миллион доллар фойда кўрган. Бу 
кўрсаткич тез орада миллиард долларга етиши 
тахмин қилинмоқда. Испания, Саудия Арабисто-
ни ва Миср 2023 йилда турк сериалларининг энг 
йирик “импортчи”ларига айланган. 

Туркияда сериалнинг бир қисмини суратга 
олиш учун ўртача 200 минг доллар сарфланар-
кан. Либослар, пардоз-андоз, декорация бино-
йидек. Асосийси, актёрлар ўз ишига виждонан 
ёндашади, бир неча ой давомида ролга ҳозир-
лик кўради, чин дилдан, чуқур изтироб ва теран 
масъулият билан ўйнайди. Сиз уларга ишонасиз 
ва ҳамдардлик туясиз. Воқеаларнинг қандай ри-
вожланиб боришини олдиндан англашга ҳара-
кат қиласиз. Сценарий муаллифлари, режис-
сёрлар ва операторлар чет элга саёҳат қилиш, 
Ғарб мутахассислари тажрибасини ўрганиш 
учун маблағни ҳам, вақтини ҳам аямайди. Шу 
боис Туркия гарчи тўлиқ метражли кинематогра-
фияда улкан муваффақият қозона олмаган бўл-
са-да, сериалчилик борасида дунёда ўз ўрнини 
топа билди. 

Дейлик, Россияда юқори сифатга эга бўлган 
сериаллар одатда 8-16 қисмдан иборат бўлади, 
300-350 қисмлилари Пушкин ватанида айтарли 
қизиқиш уйғотмайди. Туркияда эса ундай эмас: 
турк томошабини 15 қисмли сериалларни хуш-
ламас экан. Юнус Эмро юртида 40-60 қисмли 
сериалларнинг бозори чаққон экани барча Шарқ 
халқларига хос “Минг бир кеча” каби узун саргу-
заштларга ўчлик билан изоҳланса, ажаб эмас.   

Турк киноижодкорлари адапта цияни ҳам 

моҳирона ўзлаштиришга муваффақ бўл-
ди. Даставвал, ўзларининг мумтоз асарлари, 
машҳур хорижий сериалларни қайта тиклашди. 
Бунда маълум бир қонун-қоидаларга риоя эти-
лади, албатта. Масалан, асл воқелик сериал-
нинг ўрталарида таниб бўлмайдиган даражада 
ўзгаради.

Биз ҳамма муаммонинг сабабию ечими пулда 
деб биламиз. Ваҳоланки, маънавият ва мадани-
ят соҳасида, энг аввало, виждон биринчи ўрин-
да турмоғи даркор. Негаки, виждонли одамгина 
халқ маънавияти, миллатнинг эртанги келажаги 
учун қайғуради. Режиссёр Жаҳонгир Қосимов-
нинг “Дев ва пакана” фильмида раҳматли Обид 
Асомов Полвонга қарата: “Булар дунёни пул би-
лан ўлчайди, сомса билан ўлчайди”, деб таъна 
қилади. Албатта, тадбиркор зоти фойдани кўз-
лайди. Кино соҳасига пул тикадиган сармоядор-
лар ҳам бирини ўн, ўнини юз қилмоқни ўйлаши 
табиий. Савдони чаққон қиладиган асосий омил 

– рейтинг. Асл мақсад манфаат бўлгани важи-
дан рейтинг ортидан қувиш, оммага хуш кела-
диган ғози енгил мавзулар атрофида ўралашиш 
ҳолати кўп учраяпти. 

Аслида, маънавият ва маданият маҳсулла-
рини рейтингга қараб саралаш мақбул иш эмас. 
Муқояса учун футбол ва шахматни олайлик. Ик-
каласи ҳам спорт тури. Аммо контингент йиғиш 
борасида шахмат футболга тенг келадими? 
Ҳолбуки, шахмат миллат тафаккури даражасини 
кўрсатади-ку! Рейтинг, пул ва жамиятнинг кела-
жаги... Хўш, қай бирини танлаш керак? Ҳамма 
нарсани рейтингга тақайвериб, миллатнинг кела-
жагини бой бериб қўймаймизми?..

Шу ўринда икки оғиз изоҳ. Мулоҳазаларимиз 
рейтинг усулидан буткул воз кечиш маъносида 
талқин этилмасин. Масалан, хорижий сериал-
ларни танлашда унинг мавзуси, аудиториянинг 

қизиқишини ҳисобга олган ҳолда, болаларбоп, 
оилавий, тарихий, тарбиявий каби ҳар бир йўна-
лиш бўйича алоҳида рейтинг тизими жорий эти-
лиши зарур.

Соҳа мутахассисларининг фиғони фалакка 
чиқиши бежиз эмас. Улар билан суҳбатлашсан-
гиз, миллий сериаллар борасида аниқ айбдор 
йўқ деган тўхтамга келасиз. Чунки ҳамма айбни 
бир-бирига тўнкайди. Аммо миллий сериаллар 
концепциясини тузиш масаласига давлат раҳба-
ри даражасида эъти бор қаратилгани вазиятнинг 
нечоғли мураккаб эканидан далолат беради.

Сир эмас, аксар сериалларимизда асосий 

ракурс маиший мавзуларга қаратилади. Мав-
зулар ҳам якранг. Мен бир томошабин сифа-
тида ҳарбийлар, шифокорлар, ишлаб чиқариш 
вакиллари, фермерлар, ўқитувчилар ҳаётидан 
нақл қилувчи қизиқарли сериаллар кўргим ке-
лади. Шунга кўра, мавзу ва йўналишлар бўйи-
ча рейтинг мезонини ишлаб чиқиш керак, деб 
ҳисоблайман. Рейтингни белгилашда шифо-
корлар ҳақидаги сериални 100 минг одам кўрга-
нини севги-муҳаббат ҳақидаги сериал 800 минг 
марта томоша қилинганига тенг деб ҳисобланса 
маъқул бўлади, назаримда. Яъни, кўримлилик 
борасида бадиийлик, мавзу ва ғоя инобатга оли-
ниши адолатдан бўлади. Бадиий кенгашларнинг 
фаолият олиб боргани фойдали, аммо кенгаш 
аъзоларининг масъулияти ҳам молиявий маса-
лаларга бориб тақалади. Жамоатчилик асосида 
ишлаш, аъзоларни масъул идоралардан белги-
лаш, арзимаган чойчақа эвазига тоғдай масъу-
лиятни Бадиий кенгаш зиммасига юклаш каби 
амалиёт ўзини оқламаяпти. Бу борада ҳам аниқ 
тизим ишлаб чиқиш баробарида сериаллар 
мавзусини кенгашлараро мувофиқлаштириш 
ҳам керак бўлади. 

Бир пайтлар “Кўнгил кўчалари”, “Шайтанат” 
каби сериалларимиз халқимиз томонидан суйиб 
томоша қилинган. Кейинчалик эфирга берилган 
“Қайтар дунё”, “Туташ тақдирлар”, “Опа-сингил-
лар”, “Ҳаёт жилғалари”, “Меҳмонжонлардан ай-
ланай” сериаллари ҳам бадиий савия, мазмун 
ва ғоя жиҳатидан анча бамаъни эди. Бугун эса 
икки томчи сувдай бир-бирига ўхшаш, мавзуси 
ва ғояси бўш, реал ҳаётдан узоқ, зўрма-зўраки 
саҳналарга бой сериаллар кўпайгани кишини 
ўйлантиради.

Биринчидан, миллий сериаллар учун етар-
ли бюджет ва мавзулар ранг-баранглиги ма-
саласини ҳал қилиш лозим. Чунки томошабин 
сериалдаги сюжетдан ташқари ундаги муж  да 
– “мессеж”ларни ўзи билмаган ҳолда онгостида 
сақлаб олади. Бунда ўз соҳасининг мутахассиси 
бўлган ижодкорлар жамоасини йиғиш ва уларни 
бадастир шарт-шароит билан таъминлаш зарур. 
Эски нақлга мувофиқ, чумчуқ сўйса ҳам қассоб 
сўйгани, сценарийларни ёзишга профессионал 
ёзувчи ва драматурглар жалб этилгани маъқул.

Иккинчидан, мақола аввалида таъкидлагани-
миздек, халқимиз менталитетига уйғун, юксак 
бадиий савия ва мазмунга эга хорижий сериал-
ларни саралаш керак. Чунки айни пайтда теле-
каналларнинг эфир вақтини миллий сериаллар 
билан тўлдириш имконсиз. Хорижий сериаллар-
ни эфирга бериш орқали эса томошабинга си-
фатли контент туҳфа этиш вазифаси бирмунча 
осонлашади.

Учинчидан, сериалчиликка истеъдодли 
ёшларни жалб қилиш, жумладан, веб-сериал-
лар ишлашга кенгроқ имконият яратиш лозим. 
Бу орқали интернет платформаларини ҳам си-
фатли миллий контент билан бойитиш мумкин. 

Истаймизми, йўқми, замон билан ҳамнафас 
бўлиш кўп жабҳаларда ютқизиқларнинг олдини 
олади.

Шунингдек, сериалларнинг ғояси ва сцена-
рийси учун креатив ёндашув, илғор ижодкорона 
ёндашувларни қўллаб-қувватлаш зарур. Рағбат 
бўлмаган жойда ижодий изланиш бўлмайди. 
Ижодкорлардан эса юксак масъулият билан 
бирга фидойилик ҳам талаб этилади. Шундаги-
на халқимизга сифатли миллий контент тақдим 
этиш масаласида олға қадам ташлаган бўламиз. 

Олимжон ДАВЛАТОВ

ВИЖДОН – 
БИРЛАМЧИ! БИРЛАМЧИ! 

Кейинги йилларда матбуот ва 
ижтимоий тармоқларда сериаллар-
нинг савияси хусусида кўп ва хўб 
ёзилди. Улар бир жойга жамланса, 
катта сериалларга сценарий бўлгу-
лик, бўй баравар битиклар ҳосил 
бўлса ажаб эмас. Аммо аксарият 
танқидлар амалий таклифлардан 
холи бўлгани важиданми ёки уларда 
вазмин тафаккурдан кўра эҳтиросу 
ҳаяжоннинг тоши оғирроқ келгани 
сабабми, ишқилиб, жабҳада ўз-
гариш рўй бериши, “муз кўчиши” 
қийин кечаётир.

Миллий сериалчилик ҳақида айрим мулоҳазалар

ХИВАЛИК ЖАДИД 
МУЛЛА МУЛЛА БЕКЖОНБЕКЖОН

BOQIY MEROS
(Давоми. Бошланиши ўтган сонларда).

Ёдгоров Усмон – 1903 йили Қўқон шаҳрида 
туғилган. Ижтимоий келиб чиқишини яширгани учун 
партиядан ўчирилган. “Миллий иттиҳод” аксилинқи-
лобий ташкилоти раҳбарияти билан алоқада бўл-
ган. Ҳибсга олинган пайтда “Cталин йўли” газетаси 
таҳририятида котиблик қилган. Совет ҳокимиятига 
қарши душманлик муносабатида бўлиб, аксилинқи-
лобий гуруҳ йиғинларида иштирок этгани, мағлуби-
ятчилик мазмунидаги шеърларни тарқатгани, халқ 
душманларини мақтагани учун ЎзССР Жиноят ко-
дексининг  66-модда 1-банди, 67-моддаси билан 10 
йил қамоқ жазосига ҳукм этилган. 

Зокирий Мажид – 1897 йили Самарқанд шаҳрида 
туғилган. “Миллий иттиҳод” аксилинқилобий ташки-
лотининг фаол аъзоси сифатида, “Ўн саккизлар гу-
руҳи”да қатнашгани учун 1934 йили ВКП(б) сафидан 
чиқарилган. Қамоққа олинган пайтда Ургут ра йони  
маориф бўлими бошлиғи бўлган. Аксилинқило-
бий тарғибот олиб борганликда, троцкийчиларнинг 
отилишига ҳамдардлик билдирганликда айбланиб, 
шахсий мулклари мусодара қилиниб, ЎзССР  НКВД  
Самарқанд бўлимининг 1256-сонли айблов иши 
бўйича отувга ҳукм қилинган.

Бобожонов Исрофил – 1884 йили Тожикистон 
ССР Панжикент шаҳрида туғилган. ЎзССР Ички 
Ишлар Халқ комиссарлиги Самарқанд бўлимининг 
5764-сонли иши бўйича айбдор деб топилган. Со-
биқ қулоқ, “Иттиҳоди Шарқ” аксилинқилобий таш-
килотининг собиқ аъзоси. Қамоққа олинганида аниқ 
машғулоти бўлмаган. Тизимли равишда аксилинқи-
лобий тарғибот олиб борганликда айбланиб, 10 йил 
меҳнат-тузатув лагерига ҳукм этилган.

Раҳмонқулов Ҳазратқул – 1889 йили Жомбой 
райони Жомбой қишлоғида туғилган. Аксилинқи-
лобий “Миллий иттиҳод”нинг Самарқанддаги таш-
килотчиси, раҳбари Ўринхўжаевнинг яқин дўс-
ти бўлган. ЎзССР ИИХК Самарқанд бўлимининг 
1417-сонли иши бўйича айбланган. Миллатчилик 
тарғиботини олиб борганликда, миллий адоватни 
кучайтирганликда айбланиб, 8 йил меҳнат-тузатув 
лагерига ҳукм этилган. 

Муҳаммедов Мухторхон – 1899 йили Қўқон 
шаҳрида туғилган. “Миллий иттиҳод”нинг аъзоси. 
1930 йили аксилинқилобий фаолияти учун 3 йил 
қамоққа ҳукм этилган, ҳибсга олинган пайтда ўқи-
тувчи бўлган. ЎзССР ИИХК Қўқон шаҳар бўлими-
нинг 1749-сонли иши бўйича айбланиб, ЎзССР Жи-
ноят кодексининг 66-моддаси 1-банди билан 10 йил 
меҳнат-тузатув лагерига ҳукм қилинган. 

Абдулла Раҳматзода – 1901 йили Қўқон шаҳри-
да туғилган. 1930 йили аксилинқилобий фаолияти 
учун 5 йил қамоқ жазосига ҳукм этилган. ВКП(б) са-
фидан чиқарилган. “Миллий иттиҳод”нинг аъзоси. 
Ҳибсга олинган пайтда аниқ машғулоти бўлмаган. 
Миллатчилик тарғиботи олиб борганликда, “Талаба-
лар жамияти” номли аксилинқилобий жамият ташки-
лотчиси ва раҳбари бўлганликда айбланиб,  ЎзССР 
ИИХК Қўқон шаҳар бўлимининг 241/1747-сонли иши 
бўйича отувга ҳукм этилган.

Муҳаммадиев Ғафуржон – 1886 йили Андижон 
шаҳрида туғилган. Қўқон шаҳар волост бошқарув-
чиси, “Миллий иттиҳод” ташкилоти аъзоси. Қамоққа 
олинган пайтда  Районлараро ҳимоячилар коллегия-
си аъзоси бўлган. Мухтор ҳукумат даврида Совет 
ҳокимиятига қарши босмачилар билан биргаликда 
курашган, миллатчилик тарғиботини олиб борган, 
деган айблов билан 8 йил муддатга қамоқ жазосига 
ҳукм этилган. 

Акрамхонов Ғуломхон – 1887 йили Наманган 
шаҳрида туғилган. “Миллий иттиҳод” аксилинқи-
лобий ташкилоти аъзоси. 1918 йили босмачилик 
фаолияти учун 3 йил қамоқ жазосига ҳукм этил-
ган ва ВКП(б)дан ўчирилган. Унга аҳоли орасида 
доимий равишда миллатчилик тарғиботини олиб 
борган, партия ва ҳукумат раҳбарларини обрўсиз-
лантирган, руслар зулмидан озод бўлиш учун Шарқ 
халқларини ягона миллий ташкилотга бирлашти-
ришга чақирган, деган айблар қўйилиб, отувга ҳукм 
қилинган.

Муҳаммаджонов Абдусалом Бойбачча – 1878 
йили Қўқон шаҳрида туғилган. Собиқ қулоқ, қамоққа 
олинган пайтда аниқ машғулоти бўлмаган. Унга 
“Шўрои Ислом” аксилинқилобий ташкилоти ҳайъ ати 
аъзоси, Қўқон мухтор ҳукумати ҳарбий министри ёр-
дамчиси бўлган, Қўқонда қўзғолон ташкил этишда 
фаоллик кўрсатган, деган айбловлар қўйилган.

Муҳаммаджонов Муҳаммад Амин – 1894 йили 
Қўқон шаҳрида туғилган. “Миллий иттиҳод” аъзо-
си. Қамоққа олинган вақтда Ўзбекистон  озиқ-овқат 
савдо инспектори бўлган. У босмачилар тўдалари-
ни ташкил этишда фаол иштирок этганликда, 1920 
йили большевикларга қарши курашга чақирганлик-
да айбланган.

Нўъмонов Жалол – 1893 йили Наманган шаҳри-
да туғилган. 1927 йили аксилинқилобий фаолияти 
учун 5 йил ва 1935 йил 1 йил қамоқ жазосига ҳукм 
этилган. Ҳибсга олинган пайтда консерва заводида 
ишлаган. Унга “Миллий иттиҳод” аъзоси, доимий ра-
вишда аҳоли орасида аксилинқилобий, мағлубият-
чилик тарғиботини олиб борган, босмачилар тўда-
ларига хайрихоҳлик билдирган, деган айбловлар 
қўйилган.

Рустамбек ШАМСУТДИНОВ, 
тарих фанлари доктори, 

профессор, 
     Нигорахон АКБАРОВА, 

илмий ходим

(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗТАРИХ ВА ТАҚДИР

       ТАБДИЛ

Ишчининг топқани хўжайин-
нинг халтасиға кетади. 

Совдагарнинг топқани ўғул 
тўйисиға кетади.  

Тошканд кўнчиларининг 
топқани қиш лиқ тўкма билан 
ёзлиқ гапка кетади. 

Қиморбознинг топқани 
гарткам билан тўртта ошиққа 
кетади. 

Беданабознинг топқани 
тариққа кетади. 

Муриднинг топқани эшонға 
кетади.

Эшоннинг топқани саккизта 
хотунға кетади.

Хотунларнинг топқанла-
ри иссиқ-совуқчи домлаға 
кетади.

Бойбаччанинг топқани 
“Турквино”1 билан баришна-
хонларға кетади.

Ёшларнинг топқанлари 

упа-элик билан ўсма-сурма-
ларға кетади.

Эски шаҳар исполқўми-
нинг топқани ҳар хил юқори 
 шефстволарға кетади.

Баладия бўлимининг топқа-
ни хизматчиларнинг маошиға 
кетади.

Вақф шўъбасининг2  топ-
қани идорасини бежаш учун 
қип-қизил гиламларға кетади.

Отнинг топқани эшакка 
кетади.

Бўрининг топқани тулкиға 
кетади.

“Муштум”нинг топқани тур-

кистонликларнинг тумшуғиға 
кетади.

Ушбуларни ўқуған кишининг 
дами-дамбалиға3  кетади!

Бизнинг топқанимиз ач-
чиқ-тизиққа кетади! – деб, 
Мулла Жулқунбой ёздилар.

“Муштум”: ёзганларингиз-
нинг ҳаммаси ҳам ҳавога ке-
тадур! – деб биз ҳам муҳри-
мизни босдиқ.

“Муштум” журнали, 
1923 йил, 3-сон.

1 “Турквино” – ўша пайтда “Турк-
вино” номли Туркистон давлат 
трести бошқармаси турли хил 
вино ичимликлари чиқарган.

2 Вақф шўъбаси – вақф ерлар 
инқилобдан сўнг маориф 
ихтиёрига берилиб, даромади 
мактаб ва маориф эҳтиёжлари-
га сарфланган.

3 Дамбал – иштон

НИМА ҚАЁҚҚА КЕТАДИР?

Мулла Бекжон Раҳмон XX аср 
бошларида Хоразмда маданият ва 
маърифатга оид кўпгина асарларни 
тўплаб, нашр қилиш билан бирга, бу 
йўналишда тадқиқот ишларини ҳам 
олиб борди. У 1887 йили Хивада маъ-
рифатли оилада таваллуд топган. 
Отаси Раҳмонберган маҳрам Хива 
хонлигида бош вазир лавозимида 
ишлаган тараққийпарвар, ислоҳотчи 
давлат арбоби Исломхўжанинг иш 
юритувчиси бўлиб, шаҳарда касал-
хона, почта, телеграф, қатор мадра-
салар ва минораларни барпо этишда 
бош-қош бўлган. Бекжон ёшлигидан 
илм-маърифатга иштиёқ руҳида 
улғайиб, мактаб ва мадрасаларда 
таҳсил олади. Отаси Исломхўжа ёр-
дамида ўғлини Истанбул семинария-
сига ўқишга юборади. Мулла Бекжон 
1913-1918 йилларда Туркияда диний 
ва дунёвий билимларни пухта эгал-
лайди. Айнан ўша кезларда у Исмоил 
Ғаспрали бошчилигидаги ёш турклар 
ҳаракати билан яқиндан танишади. 
Натижада Хивага қайтгач, ёш хива-
ликлар ҳаракати сафига қўшилиб, 
маърифатпарварлик ғояларини 
тарғиб қила бошлайди.

1920 йили Хива хонлиги ўрнида таш-
кил қилинган Хоразм Халқ Республи-
касининг I қурултойида Мулла Бекжон 
халқ маорифи нозири этиб сайланади. 
Шу билан бирга, маданият нозири си-
фатида ҳам фаолият юритади. У Карим 
Қори Ниё зий билан биргаликда собиқ 
хон саройида етим болалар уйини очиб, 
ўқитувчи ва тарбиячиларни жалб қила-
ди. Ўша йилнинг октябрь ойида Мулла 
Бекжон тафтиш нозири лавозимига та-
йинланади. У Хоразм Халқ Республика-
си марказий ижроия қўмитасининг иш 
бош қарувчиси, ҳукумат аъзоси сифатида 
ҳам ўзининг ташкилотчилик қобилия-
тини намоён қилади. Хусусан, Бухоро 
ва Хоразм Республикалари ўртасида 
иқтисодий-маданий ҳамкорлик шартно-
масининг тузилишида фаол иштирок 
этади. 1920-1924 йилларда Хоразм Халқ 
Респуб ликасининг Москвадаги мухтор 
вакили вазифасини ҳам бажаради.

Асли мутахассислиги адабиётшунос 
ҳисобланган Мулла Бекжоннинг ил-
мий-ижодий таржимаи ҳоли ҳақида жуда 
кам маълумот сақланиб қолган. Таниқли 
олим Наим Каримов келтирган маълу-
мотларга кўра, хоразмлик шоир, кейин-
чалик қатағон этилган Қурбон Берегин 
ўтган асрнинг 20-йилларида Хоразмда 
юз берган воқеалар, жумладан, Мул-
ла Бекжон Раҳмон ўғли каби зиёлилар 
ҳаёти акс эттирилган 15 босма табоқ 
ҳажм ли тарихий асар битган. Афсуски, 
у қамоққа олингач, мазкур асари ҳам 

ёқиб юборилган. Баъзи маълумотлар-
га кўра, Бекжон Раҳмон ўғли Абдурауф 
Фитратнинг яқин маслакдоши бўлган. 
Адабиётшунос олим, профессор, Ҳ.Бол-
табоевнинг таъкидлашича, Фитратнинг 
Бухоро амирлигининг ўша пайтдаги ту-
зум ва ҳаё ти танқидий ёритилган “Беги-
жон” (1916) пьесаси айнан Бекжон Раҳ-
мон ўғлига бағишланган экан. Аммо бу 
асар ҳам бизгача етиб келмаган.

Мулла Бекжон ўзининг қисқа умри 
давомида салмоқли ишларни амал-
га оширди. У маданият ва маърифат 
соҳасига оид қимматли  маълумот-
ларни тўплаш ва ўрганиш орқали ада-
биёт, мусиқа, педагогика, тилшунослик, 
тарих фанларига оид “Оталар сўзи”, 
“Халқ адабиёти”, “Хоразм мусиқий та-
рихчаси”, “Катталар алифбоси”, “Ўқиш 
китоби”, “Лотин ёзуви”, “Ўзбек орфогра-
фияси ҳақида очерклар”, “Хоразм тари-
хи очерклари”, “Шеърлар юғурми” каби 
асарларни яратди.

Шунингдек, Хоразмда дунё юзини 
кўрган дастлабки газета – “Инқилоб қуё-
ши”нинг биринчи масъул муҳаррири си-
фатида ҳам қизғин фаолият кўрсатди. 
У ўша даврда “Қизил Хоразм”, “Хоразм 
хабарлари”, “Маориф”, “Ёшлар овози”, 
“Ишчилар товуши”, “Ёрдам”, “Қопқон” 
каби газеталарнинг пайдо бўлишида 
ҳам муҳим роль ўйнади. Айниқса, хива-
да қоғоз фабрикаси барпо этилишида 
ҳам муносиб хизматлари бор. Таниқли 
шарқшунос А.Н.Самойлович билан ҳам-
корликда кўплаб фольклор ва ёзма ада-
биёт намуналарини рус тилига таржима 
қилиб, Санкт-Петербург шаҳрида чоп 
этишга муваффақ бўлди.

Мулла Бекжоннинг миллий маданияти-
миз олдидаги яна бир улкан хизмати шун-
даки, у Хива хонлиги тугатилгач, Тошҳов-
ли биносида талон-торож этилиш хавфи 
остида қолган кўплаб маданий бойликлар-
ни тўплаб, давлат музейини ташкил қилди 
ва ўзи унга раҳбарлик қилди. 

Мулла Бекжон мусиқашунослик илми-
дан ҳам яхши бохабар эди. У 1922 йили 
Хивада илк мусиқа мактабини ташкил қи-
либ, Матюсуф Харратов каби бир қатор 
таниқли санъаткорларни ишга таклиф 
қилади. Албатта, у фақатгина мактабни 
очиш билан мақсадга эришиб бўлмасли-
гини яхши англаган. Шу боис у ушбу мак-
таб ўқувчилари учун дарслик ва ўқув қўл-
ланмаларини ёзишга киришади. Унинг 
Муҳаммад Юсуф Девонзода билан ҳам-
муаллифликда ёзилган ва 1925 йили 
Моск вада чоп этилган “Хоразм мусиқий 
тарихчаси” китоби  ўзбек мусиқашунос-
лигида алоҳида ўрин тутади. 

Таассуфки, ушбу мактаб турли баҳо-
налар туфайли икки йилдан сўнг туга-
тилди. 1927 йили Самарқандда мусиқа 
ва хореография институти очилгач, 
Мат юсуф Харратов ўша ерга ишга 
таклиф қилинди. Унинг тавсиясига асо-
сан собиқ Хива мусиқа мактабининг 
ўқувчилари Раҳмон Оллаберганов, Ша-
риф Рамазонов, Шариф Солаев мазкур 
инс титутда ўқишни давом эттиришади. 
Бу созандалар кейинчалик Тошкент 
давлат консерваториясида ҳам сирт-
дан таълим олиб, республикамизнинг 
турли ҳудудларида самарали фаолият 
кўрсатишган.

Шубҳасиз, бундай тараққийпарвар 
инсонларнинг миллий давлат тузиш, 

халқнинг азалий қадриятларини асраб- 
авайлаш ва ривожлантириш, маҳаллий 
ёшларга дунёвий билимларни ўрганиш 
ва диний маърифатни асраб-авайлаш 
билан боғлиқ ғоялари Шўролар мафкура-
сига зид ҳисобланар эди. Шу боис унинг 
ҳам ҳаёти фожиали тугади. Атоқли маъ-
рифатпарвар Мулла Бекжон 1929 йили 
Амударёда сузиб кетаётган кемада қизил 
чекистлар томонидан отиб ўлдирилди.

Атоқли маърифарпарвар Заки Вали-
дий Тўғон ўзининг “Хотиралар” китобида 
“Мулла Бекжон Хивада замонавий мада-
ниятни ривожлантириш учун катта фи-
дойилик кўрсатди. Агар Русия халақит 
бермаганида, улар ёш Хива ҳукуматига 
катта хизмат қилган бўлур эдилар”, деб 
ёзади. 

Собиқ тузум даврида Мулла Бекжон-
нинг ҳам фаолиятига салбий баҳо бериб 
келинди. Ўша давр маърифий тарихига 
бағишланган тадқиқотларда у буржуа 
миллатчилиги ғоясини илгари сурган 
шахс сифатида тилга олинди. Мустақил-
лик шарофати билан юртимизда Мул-
ла Бекжоннинг ҳам фаолиятига холис 
баҳо берилиб, илмий-маърифий меро-
си атроф лича ўрганилмоқда. Лекин аф-
суски, бу инсон ҳақида тўлиқ маълумот 
берувчи манбалар ҳалигача топилгани 
йўқ. Келгуси тадқиқотлар натижасида 
бу борада ҳам янги фактлар аниқланиб, 
юртдошларимиз хивалик таниқли маъ-
рифат фидойисининг ибратли ҳаёти ва 
фао лиятидан чуқурроқ бохабар бўлиши-
га ишонамиз.

Ботир МАТЯҚУБОВ, 
санъатшунослик фанлари номзоди.

ЖУЛҚУНБОЙЙ

Ҳусан Содиқов чизган сурат.

Бош муҳаррир: 
Иқбол Мирзо

Бош муҳаррирнинг          
биринчи ўринбосари: 

Ҳумоюн Акбаров

Эркин Ёдгоров
 Нигора Тошева

ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Таҳририятга юборилган 
мақолалар муаллифга 
қайтарилмайди ва улар 

юзасидан изоҳ берилмайди.

Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 6291
Лотин ёзувидаги адади – 11962

Медиа кузатувчилар – 9656
Буюртма: Г – 539

Ҳажми: 4 босма табоқ, А2.
Нашр кўрсаткичи – 222.
Ташкилотлар учун – 223. 

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 20:00

Сотувда нархи эркин.

BEDORLIK
Мана, Ўзбекистоннинг бугунги ёш фут-

болчилари мамлакат тарихида биринчи 
марта жаҳон ареналарида ўйнай олишини 
исботладилар! Балки, олдинги ўйинчилар 
буларга ҳавас қилаётгандир. Ёки “Биз ҳам 
ёмон ўйнамасдик, буларга насиб этди-да”, 
дейишармикин? Худди шундай! Буларга 
насиб этди, улоқ ёшларда кетди.

Очиғи, мен доим ёш авлодни кузатиб ке-
ламан. Албатта, тадқиқ қилиш даражасида 
эмас, шунчаки ҳозирги ёшларнинг фикрла-
шига қизиқаман. Яқин-яқинларгача диққа-
тимни тортганлари деярли бўлмаган. Фақат 
бизнес ё бошқа соҳаларни айтмаяпман, 
ижтимоий соҳаларни назарда тутяпман. 

Онгимиз моддийлашган бозор мезонларига 
мослашган бўлса керак. Негаки, мустақиллик-
нинг илк давридаёқ 70-80 йилларда туғилган 
авлод бозор, кўча-бизнес, пул билан танглайи 
кўтарилди. Яхшиям мустақилликдан кейин 
туғилганлар даврида медиа ривожланди ва 
улар технологияларнинг, кейинроқ туғилган 
авлод эса билимнинг қадрига ета бошлади.

Пойтахтдан кўчиб, 2000 йилдан буён бошқа 
шаҳарда ишлай бошлар эканман, мутолаага 
янада қаттиқроқ берилдим. Ўша пайтлар бир 
самарқандлик домла Москвадан олиб келган 
америкалик муаллиф Ренди Гейжнинг кито-
бини ҳарислик билан ўқиб чиқдим, деярли 
ҳаммасини дафтаримга кўчириб олдим. Мен 
учун янги гаплар эди...

Н.Козловнинг “Философские сказки” китоби-
ни интернетдан юклаб олиб, қайта-қайта ўқи-
дим. Бу китоблар фикрлашимни ўзгартирарди. 

Биласизми, биз шарқона анъанавий тафак-
кур тарзидан советча фикрлашга ўтган ва шун-
да қотиб қолган авлод эканмиз. Шунча яшаб, 
фан номзоди бўлиб ҳам-а? Ҳа!

Софи Лореннинг китобидаги “Работа – 
отдых” деган иборани анча пайтгача шундай 
бўлиши мумкинми, деб ҳазм қилолмай юрган-
ман. Ахир, биз бир умр қийналиб, озиб-тўзиб 
орзуларига етамиз деган ўйни меъёр деб 
билардик.

Ренди Гейжнинг китобида ёзилган қоида-
лар-чи? “Ҳеч нарса йиғманг, бериб юборинг, 
янгисини олинг, айлантириш керак. Ҳамма 
нарсани, ҳатто энергияни янгисига алмашти-
равериш керак, моделлар, фасонлар, мода 
ўзгаради...”  Йўғ-э, қанақасига, олган мулкимиз-
ни-я? Ўлай деб олган компьютерни янгилаш... 
“Бойларга яна берилаверади, камбағалдан 
бори ҳам тортиб олинади...” Наҳотки, қани адо-
лат? Ҳа, жаноблар, биз капиталистик тизимга 
кириб келяпмиз. Тўрвангизни йиғиштиринг!

Шунга кўра онг, фикр ҳам ўзгариши керак. 
Истасак-истамасак... Биз ўша пайтлар худди 
феодал асрлардаги каби каноник деб билар-
дик санъатни, адабиётни... Николай Козлов 
Москвага гастролга келган Хитой балеринала-
ри балетини томоша қилиб ўтираркан, санъат 
савиясининг юксаклиги бир ёқда қолиб, ўзгача 
фикрлагани-чи? “Балериналар роса маза 
қилишди-ю, уч соат бир жойда ўтириб менинг 
“кетим” оғриб кетди”, эмиш. Советлар пойтахти 
Москвада юз минглаб ададда босилиб чиққан 
китобда шунақа ёзилса-я...

Ҳа, пойтахтдаги руслар “советча ши-
нел”ларни тезроқ улоқтиришди. “Инсон ўзи 
учун яшаш вақти келди!” дейишди. Яна ни-

мамиш, “энди уйни безаб ичига кириб ўтириб 
олиш йўқ, уйни қалбга кўчириб чет элларда 
яхши ҳаёт ва валюта излаш учун кетиш керак”.

Аммо 2000 йиллардаги анча ёпиқ мамлака-
тимизда ҳали биз уй қурмоқ ва эскича яшамоқ 
билан овора эдик. Менинг ичимда эса ға-
лаёнлар... Шунга кўра талабаларга айтардим: 
“Ҳаётингиз кодларини ўзгартиринг, доира 
ичида айланиб қолманг, ётоқхона – ўқиш, 
ётоқхона – ўқиш... эртага эса – уй – иш, уй 
– иш. Ҳаётингизни спираль тарзига ўтказинг. 
Юксалинг, ҳаётнинг кейинги айланасида нав-
батдаги улкан мақсадларга эришинг, доимо 
ўзгаринг... Агар бирортангиз ўзини ўзгартира 
олса, ҳатто бир киши бўлсаям, мен домлалик 
бурчини бажарган бўлардим. Ҳар куни ўзгаринг, 
гурунгларни тўхтатинг, шу менга керакми, денг. 
Керакли китобни, курсни, ҳунарни танланг. 
Келинг лар, ўзгарайлик...”

Талабаларимдан бири шундай деб қолди: 
“Ўйлаб кўрсам, кунларим бир хил ўтаркан, 
дарсдан келамиз, қизлар билан гурунг, ғийбат 
қиламиз, айланамиз, шу... Ҳар кун шундай, 
синов, назоратларни амаллаб топширамиз, 
туманга уйга бориб келамиз ва яна ўша аҳвол. 
Мен сўзларингиздан таъсирланиб, ўзимни 
ўзгартиришга чоғландим. Гурунг-ҳангомалар-
ни йиғиштирдим, курсларга ёзилдим, бадиий 
китоблар ўқий бошладим. Қатъий режа туздим. 
Қизларнинг, ҳо, ўзгариш зўру, деганига парво 
қилмасдим. Аммо ўн кун бўлмай янги тартиб-
дан қаттиқ чарчадим. Бироз ўзимни бўш қўйиш-
га қарор қилдим. Суҳбатларига қўшилай десам, 

қизиқмас, кераксиз гап-сўзлар эканини, мен 
энди мутлақо аввалгидек яшай олмаслигимни 
англадим”. Кейинчалик ўша собиқ талабамни 
кўриб қолдим. Илмий иши чет эл билан боғлиқ 
экан. Оқ йўл, азизам!

Ўзим ҳам ўзгаришга ҳаракат қилардим. 
Доимо худди Тошкентдагилардан орқада 
қолиб кетгандек, тинмай ўқирдим. Ва барибир 
қайтаман деб ният қилардим. Китоб жавонимга 
“Машаққатлар билан юлдузлар сари” деб ёзиб 
қўйгандим. “Нега машаққат билан?” – эскича 
фикрлаш! Яхши ҳаётда севиб ишлаш билан, 
де. Қачон ўзгарасан, эй Шарқ?!

Аммо барибир инсон ўзлигини англаши ке-
рак! Агар ўзимиз ўзлигимизни англасак, миллат 
ўзлигини англайди, миллий ўзлик англанса, 
мус тақиллигимиз метиндек бўлади, 10-15 
йилдан сўнг бу англаниш вужудимизга сингиб, 
томиримизда қон бўлиб оқа бошлайди, деб 
маъруза ўқирдим у пайтлар...

Бўлмади... бир неча уринишдан сўнг қайт-
дим пойтахтга – оиламни икки бўлиб (дастлаб), 
ёш болаларим билан судралиб, дегандай! 
Аммо янги ҳаётга ишонч кучли эди. У ёқда ада-
биётмас, тарих ва бошқа ижтимоий фанлар-
дан дарс беравериб анча “ўсгандим”. Ўзимча. 
Аммо яна ҳаммасини “нол”дан бошлаш, янги 
қурган уйимни “қалбга жойлаб” “спиралнинг 
кейинги айланаси”га ўтиш...

Тошкентга келсам, мен излаган Тошкент 
йўқ.  Файз кетган. Мен ишлаб йиғлаб хайрла-
шиб кетган ЎзР ФАШИ раҳбари ўзгарган, қайта 
ислоҳ арафасида... У ердаги улуғ устозлар “у 

ёққа” кетишган, бу дунёдагилари эса... Ҳамма 
танишлар тирикчилик деб 2-3 жойда ишлаб 
чопган... Қанақа “ўзликни англаш”, қанақа 
“тафаккурни янгилаш”... Ит эгасини танимайди 
гўё... Қани адабий давралар, илмий суҳбат-
лар? “Вақт йўқ-да”.

“Ўзликнинг бекатлари” шеърий китобимни 
чоп эттирдим, кейинроқ “Тан юрти”ни. Шу...

Уринардим, олий даргоҳда адабиётдан 
эмас, ижтимоий фанлардан дарс берганим, 
баҳонада янги билимларни ўзлаштирганим 
(дипломга ҳам ўқиб олгандим) фойда бериб, 
илмим оила юритиш, бола тарбиясида катта 
ёрдам қиларди. Яқин-яқинларгача психолог-
ларнинг чиқишларини русча “видик”ларда 
кўрардим. Аммо жамият ўзгарган, бироқ юк-
салмаган, шарафга интилмасди. Аммо... Истаб 
интилганим, Ватанни, қора кўз талабаларимни 
ташлаб бир илмий муҳитга кира олмадим. 
Хўш, хатом нимада эди? 

Мен, синглимнинг сўзича “китобга кириб 
кетиб” ҳаётни, одамларни билмаган эканман. 
Ва ҳақиқатданам шундай эди. Жамиятнинг 
хатоси-чи? Қалбга мустақил ватан тушунчаси 
сингди, аммо ватан...

Ёшларга келсак...Бир куни қарасам, “ойна-
да – нур”. Ҳозирги ёшлар янгича фикрлаяпти. 
Дастлаб...

Ҳа, давр ўзгарди, ёшлар бор билимларни 
янгича математик моделларга солиб қайта 
ўзлаштиряпти, янгича баҳолашяпти. Бу – та-
биий ахир, деб ўйлардим. Йўқ, уларни етарли-
ча баҳоламасдим. Кейинги пайтда руслардан 
ўрганганим, чет эл ёшлари фикрига хос “са-
мооценка”, “саморазвитие”, “эмоционал-руҳий 
тарбия”, “психологик ёрдам” кабилар яқин 
беш-ўн йиллардан бери ўзбек ёш йигит-қизла-
ри ҳаётига кириб келиб анча ўсган, ижтимоий 
тармоқларнинг воситачилиги эса катта эди.

Ва нуқул “мафкурани бошига қуйиш керак” 
деган қолип иш бермай, ёшларнинг ўзи тил 
ўрганиш йўли билан, айримлари чет элларда 
ўқиши каби омиллар илмли баркамол ёшларни 
улғайтирди. Эътироф этиш керак – бунда хусу-
сий ўқув марказларининг роли катта!!!

Барибир замондан орқада қолдим. Агар 
Самарқанддаги мен қадрига етмаган олий 
даргоҳда ишлайверганимда, балки бу қадар 
ўксимасмидим.

Аммо интернет орқали ўз-ўзини ривожлан-
тираётган ёшларимиз кўнгилларимизга умид 
учқунлари олиб киради. Улар нафақат тарих-
ни ва оламни қайта ўрганишмоқда, чуқурроқ 
ўйлаб қаралганда, эски авлод кўтармаган 
масалаларни ўртага ташламоқда, очиқ ва рост 
сўзлашга интилмоқда.

Менинг азиз тенгдошларим, биз яна оз-
гинадан кейин ааанча орқада қолиб кетиши-
миз мумкин. Мамлакатимиз аҳли дунёқараш 
масаласида турли тоифаларда, афсуски. 
Дунёқараш ва ғоялар ички атом каби қалтис-
дир. Ҳозирги тушунчамиз бор пайтда ёшларни 
қўллайлик, уларнинг эркинликка ва очиқликка 
интилган тафаккур тарзини тўғри қабул қилай-
лик ва келажакка ишонч билан боқиб, худди 
футболчиларимизга дунёвий ғалаба олиб 
келишига умид билдирганимиз сингари дуолар 
билан ёшларни олқишлайлик!

Гулшан РАҲИМ,
филология фанлари номзоди

Facebook 

ТАРМОҚЛАРДА НИМА ГАП?

Ҳай, қалайсан, Ландавур? “Jadid”-
ни ўқуб турубсанму? Тунов кун де, 
Матқовулнинг такяхонасида бирови 
айтдики, сани суратингни газетнинг 
орқа саҳифасинда уруб чиқибдир, 
деди. Капалагим учиб кетубдур! 
Жулқунбой замонасидан маълумдур-
ки, газетнинг орқа саҳифасинда су-
ратинг чиқса, расво бўлдим деявер!  
Ё, валлоҳу аълам! Бир кун ўтти, 
икки кун ўтти... бир ҳафта ҳам ўтти... 
манга ҳеч ким ҳеч нарса демади, 
қутулиб қолдим! Мушугим ҳам оф-
тобшувоқда ётубдур, биров “пишт” 
деб айтмағон! Ва ёким эмди газетга 
урадурму, порталга соладурму – 
парвойи фалакмикан? Ундоқчанги 
бўлса, ҳар куни қийшайган суратим 
урилса ҳам на парвойим бор, Шукур 
мўйловнинг бир отим носвойичалик 
манга кайф бермайдур!

Ҳай, эмди хотиранг фаромуш айла-
маган бўлса, маним бармоғим босилган 
хат бирла газетда уриб чиқилғон талай 
танқид қилинғонлар ўзларини ё газет 
ўқуғонидан ва ёким ўқумағонидан йўқо-
тиб қўймоқдалар. Яъниким, хусусий 
телеканаллардаги рекломларни уриб 
чиқдукми? Уриб чиқдук! Сериаллар де-
ганининг ҳам пўстагини қоқдукми? Қоқ-
дук! Мани нервимни ўйнатиб, кайфимни 
чиқаротурғон нарса шулки, валломат-
лар яна ўша ҳоли васвасинда давом қи-
ладур, парво этмайдур! Ва ёким маним 
сўзумнинг кучини носвойимнинг кайфи 
кесдумукин ва ёким аларнинг териси 
қўнғир айуқнинг терисидек қалинлашиб 
кетдумикан ва ёким бошқа бирон сабаби 
бордурмикан?

Ҳай, ўтган замон машойихларидан 
бирови: “қўшуғим қўшуқ, тамоғим те-
шук, бир бурда нон берсанг, айтаман 

қўшуқ”, дебтур. Бунинг маънисини би-
лурмусан, Ландавур? Аввал замонлар-
да машшоқлар елкасинда халтасини 
ортмоқлаб, қай мўридан тутун кўринса, 
ўшал томон чопиб, тўй-пўйга йўлуқса, 
тилла топган гадойдек суюнушиб, рақс 
тушиб кетишганидан хабаринг борми-
дур? Нага шундай бўлган? Ва ёким бир 
шапарак ва ёким бир ҳовуч майиз-тур-
шак ва ёким танбурига боғлаб кетилган 
бир тутам мато учун! Нага деганда, маш-
шоқнинг топганида хайр-барака бўлма-
ган. Нага? Нага деганда, баъзи биро-
вининг даҳанидан тўкилган гап-сўзда 
тутуриқ бўлмаган. Пул деса ўзини том-
дан отиб эмаклаб кетгонлари ҳам бор-

мидур деб сўрайсанму, Ландовур? Уни 
ман билмадим, билгичлар бўлса айтсун, 
кегин ман мулоҳаза айлай.

Ҳай, тунов кун Матқовулнинг такяхо-
насида вирди забон қилинубдурки, бу 
замона машшоқу ашулакашларининг 
ақчаси кўпайиб, босар-тусарини бил-
май, бир-бирининг устига от солиб, ғал-
ва-ғишавани бошлаб юбораётғанлари 
бошқаларни ҳайрон қолдирмоқдайкан. 
Кўпчилик уларнинг ғалва-ғишаваси қу-
лоқларига урилса, бала-бақраларимиз-
нинг тарбияси бузилмасун деб антенна 
олмайдурғон тоғу тошларга кўчиб ке-
тишмоқдайкан. Аммо бу одамларнинг 
ўзига ҳам ҳайронсан, биладур, билиб ту-

риб номақбул иш қиладур – ахир, алар-
нинг устидан пул сочиб, бардор-бар-
дор қилғон ўзлари-ку? Семузликни қўй 
кўтаради деганларидек, оқбилак маш-
шоқларда куч қайдаки, буни кўтарса?

Байт:
Во дариғ,  тортиб тўқим,  
 санъатни бизнес қилдило, 
Устиға ирғиб миниб,  
     ҳолини ... қилдило!
Ҳай, айтубдурларки, пулу меросу 

бойлик киби нимарсалар ортида шайтон 
уй қурадур эрмиш. Қутқуга соладур эр-
миш! Шу боисидан, ўтмиш замонларда 
ҳам қозию қуззотлар меросу бойлигу пул 
можароларини ҳисоб қила-қила, муҳо-
сиб бўлмишлар эрмиш ва шул баҳонаи 
сабабдан риёзиёт илму амалларини та-
раққий эттириб юбормушлар эрмиш.

Ҳай, ундоқчанги қозию қуззотлару 
маҳалла-куйда Тошпўлод тоғо киби 
марди майдонлар қайдаки, бундоқчанги 
авбошларнинг танобини тортиб қўйса-
лар! Уруғ-қаёш, зардалик тағо, парда-
лик аммалар қайдаки, уйдан чиқармай, 
қамаб койисалар! Айтсаларки, ҳо-ой 
бачалар, бу не қилғулик, қўлинг бир 
қаро меҳнат билан қавармай, кўзинг бир 
заҳмат билан хиралашмай шу элу юрт-
нинг топганини тўй-ҳашамларда мисли 
кўзбойлоғич жарақ-жарақ юлиб-юлқуб 
ётибсанму, эмди аларни ҳам ҳурмату 
иззатини жойига қўй-да, баччағар, дей-
дирғон!

Ҳай, бунда элу юртда не айб дейдур-

санму, Ландавур? Элу юрт ҳам кимни 
эъзозлашни билса, томоғим тешук дей-
дурғонларга рўжу қўймаса, аларнинг 
устига сочадурғон, телпагию дўпписи 
остига қистирадурғон дўлларларини кўз-
ларини мўлтиратиб турғон бола-чақа-
ларига едирса, эгни янги кийим кўр-
мағон аҳли аёлини кийдурса, ортганига 
Жулқунбой тағолар китобларини сотуб 
олиб ўқитса, жадид амакилар ишини 
такрорлаб, мактаблар очса, асакаси ке-
тадими? Ўзи асакалик эмасмудурсан, 
рангинг пахтадек оқаруб, пешонанг тер-
чиллайдур?

Ҳай, ман санга айтсам, Матқовул-
нинг такяхонасидан ҳам файзу барака 
кўтарилубдур. Аввалги марду майдон 
гап-сўзлардан урвоқ ҳам қолмабдур. 
Жағи калушдек очилғон хотунлар киби 
ғийбат бисёрлашубдур. Кимнинг пушти 
камаридан ким тўралгану ул қайси зану 
дилоромидану, кимнинг иниси киму, ким-
нинг отаси кимдуру, онаси қайдадур? 
Эвоҳ, Тошпўлод тажанг кимнинг тағоси 
эрди? Сан шу додумни гирдиғум хешинг 
Неъмат миршабга мани номимдан шун-
доқ-шундоқ арзу ҳол айлаб бермайдур-
мисан? Нима, ёзуб бармоқ босмасам, 
миршабнинг қиличи қинида занг боғласа 
ҳам кипрук қоқмайдурму? Унда ман кет-
тум, ман унда “Jadid”дан ўзга арзу ҳол 
этадурғон маскан тополмасман! 

Тополмасман-а, тополмасман...

ОВСАР

ЗАРДА СЕМИРИБ КЕТАЁТГАН КЎЙЛАР
ёхуд қўшуғим қўшуқ, тамоғим тешукёхуд қўшуғим қўшуқ, тамоғим тешук


